
Монгол Улсын Их Хурлын 2020 оны намрын ээлжит чуулганы

Эдийн засгийн байнгын хорооны 12 дугаар сарын 08-ны өдөр 

/Мягмар гараг/-ийн хуралдааны товч тэмдэглэл


Эдийн засгийн байнгын хорооны дарга Ж.Ганбаатар ирц, хэлэлцэх асуудлын дарааллыг танилцуулж, хуралдааныг даргалав. 

Коронавирусm халдвар /КОВИД-19/-ын цар тахлын нөхцөл байдалтай холбогдуулан Засгийн газар, Улсын онцгой комиссоос улс орон даяар бүх нийтийн бэлэн байдал тогтоосон тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Байнгын хорооны хуралдааныг цахим хэлбэрт шилжүүлж, Эдийн засгийн байнгын хорооны дарга Ж.Ганбаатар, Улсын Их Хурлын гишүүн Ц.Даваасүрэн, Х.Ганхуяг, Б.Энхбаяр, Х.Болорчулуун, М.Оюунчимэг, Л.Энх-Амгалан нар Төрийн ордны “Жанжин Д.Сүхбаатар” танхимаас, Улсын Их Хурлын гишүүн Т.Аюурсайхан, Э.Бат-Амгалан, Д.Батлут, Б.Баттөмөр, Ж.Бат-Эрдэнэ, Д.Бат-Эрдэнэ, Х.Булгантуяа, Н.Ганибал, Х.Ганхуяг, С.Чинзориг, Ц.Цэрэнпунцаг, Б.Жавхлан нар байгаа газраасаа MyParliament программ болон цахим хуралдааны программыг ашиглан Байнгын хорооны хуралдаанд цахимаар оролцов.

Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 10 цаг 08 минутад Төрийн ордны “Жанжин Д.Сүхбаатар” танхимд эхлэв. 

Нэг.Эрдэнэсийн сангийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Ж.Бат-Эрдэнэ, С.Бямбацогт, Л.Мөнхбаатар нарын 3 гишүүн 2020.01.13-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Монголбанкны дэд ерөнхийлөгч Г.Энхтайван, Монгол банкны Нөөцийн удирдлага, санхүүгийн зах зээлийн газрын захирал А.Энхжин, Хууль, эрх зүйн газрын Эрх зүйн бодлогын хэлтсийн захирал Б.Эрдэнэхуяг нар оролцов.


Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.


Төслийн үзэл баримтлалын талаар илтгэлийг хууль санаачлагч, Улсын Их Хурлын гишүүн С.Бямбацогт танилцуулав.

Илтгэлтэй холбогдуулан Улсын Их Хурлын гишүүн Х.Болорчулуун, Б.Энхбаяр, Б.Баттөмөр, Т.Доржханд, Х.Булгантуяа, Ц.Цэрэнпунцаг, Б.Жавхлан нарын тавьсан асуултад хууль санаачлагч, Улсын Их Хурлын гишүүн С.Бямбацогт, Монголбанкны дэд ерөнхийлөгч Г.Энхтайван нар хариулж, тайлбар хийв.

Төслийн талаар Улсын Их Хурлын гишүүн Т.Аюурсайхан, Х.Булгантуяа, Т.Доржханд, Б.Жавхлан нар үг хэлэв.


Ж.Ганбаатар: Эрдэнэсийн сангийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн үзэл баримтлалыг дэмжиж,  чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:
12

Татгалзсан:
             4

Бүгд:

           16
75.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Х.Ганхуяг Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 11 цаг 25 минутад хэлэлцэж дуусав.

Хоёр.Төмөр замын тээврийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2020.05.14-ний өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Зам, тээврийн хөгжлийн сайд Л.Халтар, Зам, тээврийн хөгжлийн яамны Төмөр зам, далайн тээврийн бодлогын хэрэгжилтийг зохицуулах газрын дарга Б.Артур, мөн газрын ахлах шинжээч С.Мяндасмаа  нар оролцов.


Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.


Төслийн үзэл баримтлалын талаар илтгэлийг Зам, тээврийн хөгжлийн сайд Л.Халтар танилцуулав.


Илтгэлтэй холбогдуулан Улсын Их Хурлын гишүүн Б.Энхбаяр, Б.Энх-Амгалан, Х.Ганхуяг, Ж.Бат-Эрдэнэ, Х.Булгантуяа, Т.Доржханд нарын тавьсан асуултад Зам, тээврийн хөгжлийн сайд Л.Халтар, Зам, тээврийн хөгжлийн яамны Төмөр зам, далайн тээврийн бодлогын хэрэгжилтийг зохицуулах газрын дарга Б.Артур нар хариулж, тайлбар хийв.


Төслийн талаар Улсын Их Хурлын гишүүдээс үг хэлээгүй болно. 

Ж.Ганбаатар: Төмөр замын тээврийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн хуулийн төслүүдийн үзэл баримтлалыг дэмжиж,  чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.
Зөвшөөрсөн:
12

Татгалзсан:
             6


Бүгд:

           18
66.7 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Х.Болорчулуун Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 11 цаг 52 минутад хэлэлцэж дуусав.

Гурав.Ажлын хэсэг шинэчлэн байгуулах тухай Байнгын хорооны тогтоолын төсөл /Хөрөнгө оруулалтын банкны тухай хууль болон хамт өргөн мэдүүлсэн хуулийн төслүүдийг хэлэлцүүлэгт бэлтгэх үүрэг бүхий/

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.


Ж.Ганбаатар: Хөрөнгө оруулалтын банкны тухай хууль болон хамт өргөн мэдүүлсэн хуулийн төслүүдийг хэлэлцүүлэгт бэлтгэх үүрэг бүхий ажлын хэсгийн ахлагчаар Улсын Их Хурлын гишүүн С.Амарсайхан, гишүүдэд Улсын Их Хурлын гишүүн Г.Амартүвшин, Ц.Цэрэнпунцаг, О.Цогтгэрэл, С.Чинзориг нарын бүрэлдэхүүнтэйгээр байгуулахыг дэмжье гэсэн санал хураалт явуулъя.

Зөвшөөрсөн:
10

Татгалзсан:
             8

Бүгд:

           18
55.6 хувийн саналаар дэмжигдлээ.

Хуралдаан 1 цаг 48 минут үргэлжилж, 19 гишүүнээс 19 гишүүн ирж, 100 хувийн ирцтэйгээр 11 цаг 56 минутад өндөрлөв. 

Тэмдэглэлтэй танилцсан:

ЭДИЙН ЗАСГИЙН БАЙНГЫН 

ХОРООНЫ ДАРГА






Ж.ГАНБААТАР


Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ




П.МЯДАГМАА
МОНГОЛ УЛСЫН ИХ ХУРЛЫН 2020 ОНЫ НАМРЫН ЭЭЛЖИТ ЧУУЛГАНЫ
ЭДИЙН ЗАСГИЙН БАЙНГЫН ХОРООНЫ 12 ДУГААР САРЫН 08-НЫ ӨДӨР

 /МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ж.Ганбаатар: Онлайнаар оролцож байгаа гишүүдийнхээ энэ өдрийн мэндийг хүргэе. Хурал 10-аас эхэлнэ. 10.30 гэхэд гишүүдийн ирц бүрдэх байх. Гишүүдийн ирц 9 байна. Танхимд 3 гишүүн байна. Онлайнаар 6 гишүүн оролцож байна. 10.30 гээд эхэлнэ гэдэг зар өгсөн байгаа. Гишүүдээ онлайнаар эрт бүртгүүлээд орж ирж байгаад баярлалаа. 

Танилцуулгыг хийх гээд Бямбацогт дарга бас ороод ирсэн байна. 

Яг цагтаа эхэлнэ. Баярлалаа. 
Байнгын хорооны гишүүдийн энэ өдрийн амар амгаланг айлтгая. Өнөөдрийн хурал цахимаар болоод танхимд ирсэн гишүүдийн ирцээр нийлээд явж байгаа. Цахимаар одоо 8 ZOOM программыг ашиглаад оролцож байна. Танхимд Байнгын хорооны 4 гишүүн ирсэн байна. Ингээд гишүүдийн ирц хангалттай болсон тул өнөөдрийнхөө хуралдааныг эхэлж байна. 
Өнөөдрийнхөө хуралдаанаар хэлэлцэх асуудлыг танилцуулъя. 

1.Эрдэнэсийн найруулгын төсөл болон хамт өргөн мэдүүлсэн хуулийн төслүүдийг хэлэлцэнэ. 
2.Төмөр замын тээврийн тухай хуулийн шинэчилсэн найруулгын төсөл болон хамт өргөн мэдүүлсэн хуулиудын төслийг хэлэлцэнэ. 

3.Ажлын хэсгийг шинэчлэн байгуулах тухай асуудлыг ярина. 

Хөрөнгө оруулалтын банкны тухай хуулийн ажлын хэсгийг шинэчлэн байгуулж байгаа тэрийг ярилцана. 

Ингээд хэлэлцэх асуудалтай холбоотойгоор холбоотой Байнгын хорооны гишүүн байна уу? цахимаар оролцож байгаа гишүүд санал өгч болно. Манайхан бас 10.30-ыг хүлээж байгаа байх. 

Цэрэнпунцаг гишүүн хэлэлцэх асуудалтай холбоотойгоор санал хэлэх үү? 

Цэрэнпунцаг гишүүн хэлэлцэх асуудалтай холбоотой санал хэлье. Үг хэлье. 
Ц.Цэрэнпунцаг: Хөрөнгө оруулалтын банкны асуудлын ажлын хэсэг гээд байх юм. 
Ж.Ганбаатар: Жоохон чанга ярь. Арай сул байна таны дуу. 

Ц.Цэрэнпунцаг: Зүгээр ер нь мэдээлэл өгөөч гэж. Хөрөнгө оруулалтын банкны ажлын хэсгийн талаар мэдээлэл өгч болох уу. 

Ж.Ганбаатар: Хөрөнгө оруулалтын банкны тухай хууль өргөн баригдсан. Гишүүд нь бол. Энэ 2016 оны 12 сарын 28-нд өргөн баригдсан хууль. Өргөн баригдсан гишүүдэд нь бол бараг арван хэдэн гишүүн байгаа. Гишүүдийн дотор бол одоо Жавхлан, Батзориг, Батнасан, Баттөмөр, Билэгт, Ганбаатар, Дамба-Очир гээд их олон гишүүд байгаа юм. 

Хөрөнгө оруулалтын банкны тухай хуулийн ажлын хэсгийн шинэчилсэн ажлын хэсэгт та бол орсон байгаа юм. Цэрэнпунцаг гишүүн ээ. Би тань руу өчигдөр залгасан. Тэгээд таны утас арай холбогдохгүй байсан. Та бол өөрөө орсон байгаа.

Тэгээд ажлын хэсэг дээр орсон учраас тэрэн дээрээ тодруулаад явсан нь зөв болов уу гэж бодож байна. 

Цэрэнпунцаг гишүүн үргэлжлүүлээд хэлэх үү. 

Хэлэлцэх асуудалдаа оръё. Цахимаар явахаар чинь яг тодорхой юунууд нь бас сонсогдохгүй юм. Хэлэлцэх асуудалдаа оръё. Танилцуулгыг хийнэ биз дээ. 

Эрдэнэсийн тухай хуулийн танилцуулгыг Бямбацогт дарга хийнэ. 
С.Бямбацогт: 16.16-аас

Ж.Ганбаатар: Бямбацогт даргад баярлалаа. 
Ажлын хэсгийг танилцуулъя. Ганболдын Энхтайван Монголбанкны Дэд ерөнхийлөгч, Атарбаатарын Энхжин Монголбанкны нөөцийн удирдлага санхүүгийн зах зээлийн газрын захирал. Эрдэнэхуяг орж ирсэн үү. Монголбанкны Хууль, эрх зүйн газрын бодлогын хэлтсийн захирал гэсэн ажлын хэсэг байна. 

Хуулийн танилцуулгатай холбоотойгоор хууль санаачлагчаас болон ажлын хэсгээс асуулттай Байнгын хорооны гишүүд нэрсээ өгөхийг хүсье. 

Цахимаар чинь чат дээрээ бичиж байгаа юу. 

Асуулт асууна гэж цахимаар оролцож байгаа гишүүд бичих юм байна. Танхимд оролцож байгаа гишүүд маань кнопоо дараад асааж болно. Цахимаар алга байх шиг байх юм. 

Баттөмөр гишүүн байна уу? Баттөмөр гишүүнээр тасаллаа. Болорчулуун гишүүн асуулт асууя. 

Би бас асуулт асууна гэдгийг хэлье. 

Х.Болорчулуун: Эрдэнэсийн сангийн хуулийн шинэчилсэн найруулгын талаар орж ирж байна. Монгол Улсын эрдэнэсийн сан бол үнэхээр хуучныг бодвол үнэхээр ядмаг болсон. Зах зээл энэ 30 жилд бол Монгол Улсын эрдэнэсийн санг тоносон. Машин машинаар нь тэр жинхэнэ эрдэнэс хуримтлагдсан тэр хөрөнгүүдийг бол гадагшаа гаргасан. Одоо зах зээлд арилжсан ийм мэдээ байдаг. Мөнгөн халбага сэрээнээс авхуулаад л хуучны эдлэлүүдийг одоо ер нь Эрдэнэсийн сангийн энэ хөрөнгө ямар хэмжээнд байгаа ер нь цаашдаа бол яаж эрдэнэсийн сангаа баяжуулах үнэтэй болох, үнэхээр аливаа улс орны эрдэнэсийн сан гэдэг бол болзошгүй эдийн засгийн бас асуудалтай үед бол тэр эрдэнэсийн сангаасаа гарч байж улс орныхоо эдийн засгийг нөхөн төлжүүлэх ийм зорилготой байх ёстой шүү дээ. Одоо бол тэгээд л Ерөнхийлөгчийн зоос, маркнаас авхуулаад л их ядмаг баялаг сантай болсон. Цаашдаа ер нь яаж эрдэнэсийн сангаа баяжуулна гэсэн бодолтой байдаг. Энэ хууль гарснаараа өөрчлөгдөх зүйл юу байна. 
Баярлалаа. 

Ж.Ганбаатар: Бямбацогт гишүүн асуултад хариулъя. 
С.Бямбацогт: Тэгэхээр Болорчулуун гишүүнтэй бас санал нэг байгаа юм. 1994 онд энэ хууль батлагдсан. Тэгээд түүнээс хойш хэрэгжүүлж явахад бас хууль маань хууль маань харьцангуй явцуу Эрдэнэс гэсэн нэр томьёо ойлголт, нэр томьёо энэ ойлголт бол хязгаарлагдмал хүрээ хязгаар нь бага. Эрдэнэсийн сан гэхээр ерөөсөө Эрдэнэсийн санд зөвхөн саяны Болорчулууны хэлж байгаа тодорхой маш их хязгаарлагдмал эрдэнэс бүртгэлтэй нэр томьёонд хамаарагддаг байсан. Хувь хүн болон хуулийн этгээд аж ахуйн нэгжийн гар дээр байж байгаа шинээр бий болж байгаа эрдэнэсийн санг хэрхэн одоо эрдэнэсийн сандаа бүртгэж авах вэ. Үүнийг хэрхэн хамгаалах вэ, хэрхэн бүртгэх вэ, үнэлэх вэ гэдэг зохицуулалт нь бас хязгаарлагдмал байгаад байсан учраас Эрдэнэсийн сангаа баяжуулах, арвижуулах. Эрдэнэсийн сангаа бүртгэлийг нь сайжруулах үнэлэх энэ ажлууд бас учир дутагдалтай байсан учраас өнөөдөр үндсэндээ энэ хуулийн гол зорилго нь бол энэ чиглэлийн үйл ажиллагаа өөр одоо өргөн хүрээтэй болгох энэ зорилгоор оруулж ирж байгаа. Хуулийн төсөл дээр одоо эрдэнэс гэсэн тодорхойлолт байж байгаа. 
Эрдэнэс гэж хуучин хуульдаа бол түүхий эд хайлш, химийн нэгдэл түүхий эд бүтээгдэхүүн, түүх соёлын дурсгалт зүйл зэрэг ямар ч байдалд байгаа үнэт металл эрдэнийн чулууг эрдэнэс гэж хэлнэ гэсэн тодорхойлолттой байсан. Үүгээрээ үндсэндээ бол Эрдэнэсийн сангийн бүртгэлд байхад бол хамгаалалтад байх зүйл маань хязгаарлагддаг байсан бол одоо шинэ нэр томьёогоор бол түүхий эд хайлш химийн нэгдэл бүтээгдэхүүн зэрэг ямар ч байдалд байгаа үнэт металл, эрдэнийн чулуу дээрээс нь түүх соёлын хосгүй үнэт, үнэт дурсгал зүгээр байгалийн төрцийг гэж өргөжүүлж өгч байгаа. Өөрөөр хэлэх юм бол эрдэнийн чулуунаас авхуулаад хагас үнэт чулуу хүртэл бас бүртгэгдэж болно. 
Нэг уран зураг урлагийн бүтээлээс авхуулаад энэ бүгдийг бас бүртгэж болохоор эрдэнэсийн сандаа авч болохоор ийм байдлаар эрдэнэсийн сангийн нэр томьёог бас өөрчилж байгаа. Үүнтэй холбоотойгоор эрдэнэсийн сангийн хууль дээр бол тодорхой заалт орж ирж байгаа. Эрдэнэсийн сангийн үйл ажиллагааг хэрхэн яаж зохион байгуулах вэ гэдэг дээр 8 дугаар зүйл дээр тодорхой заалт орж ирж байгаа. 

Ж.Ганбаатар: Бямбацогт гишүүний микрофоныг. 2 номерын микрофон. 1 минутад багтаад хариулчхаарай. 

Г.Энхтайван: Болорчулуун гишүүний асуултад хариулъя. Эрдэнэсийн санд хадгалагдаж байгаа эд зүйлсийн талаар мэдээлэл өгье. Эрдэнэсийн санд одоогийн байдлаар 1.1 их наяд төгрөгийн үнэлгээ бүхий 2.7 сая ширхэг эд зүйл бүхий 2.7 сая ширхэг эд зүйлс хадгалагдаж байгаа. 
Үүнд бол түүх соёлын хөдөлгөх дурсгалт зүйл, алт мөнгөн гулдмай зоос. Мөн Богд хаант үеийн зарим эд зүйлс угсаатны зүйн хэрэглэл болон бусад зүйлс бол хадгалагдаж байгаа. Олон улсын хөндлөнгийн аудитын компаниас мэргэшсэн үнэлгээчдийн баг ирж Монголбанкны эрдэнэсийн санд байгаа зүйлсийн үнэлгээг бол хийсэн байгаа. Сүүлийн 2 жилийн хугацаанд бол эрдэнэсийн санг арвижуулах чиглэлээр 2 тэрбум төгрөгийн төсөв Улсын Их Хурлаар батлагдсан. 

2018 онд 970 сая төгрөг, 2019 онд бол 917 сая төгрөгөөр бол эрдэнэсийн санг баяжуулсан байгаа. Эрдэнэсийн санг нэмэгдүүлэх чиглэлээр Өвөрхангай аймгийн Өндөр-Улаан сумын балгасын талд Гол модны хүннүгийн.../минут дуусав/
Ж.Ганбаатар: Олон гишүүд асуулт асуух юм байна. Дараагийн асуултад дэлгэрүүлээд хариулаарай. Энхбаяр гишүүн асуулт асууя. 

Б.Энхбаяр: Баярлалаа. Тэгэхээр эрдэнэсийн санд бол би Монгол Улсын түүх соёлын хамгийн мөнгөн дүнгээр үнэлэгдэхгүй хосгүй үнэт эрдэнэс баялаг хадгалагддаг гэж боддог. Тэр ч утгаараа бол энд бол үнэ цэнэ нь бол тогтооход хэцүү. Тэгээд энэ хулгайч нар хумслаад байгаа учраас хулгай хийх боломжийг нь хааж байгаа зорилгоо бас хариуцлагыг нь өндөрсүүлж оруулж ирж байгаа. Хууль учраас хэлэлцэх эсэхийг нь бол дэмжих ёстой гэж бодож байна. 
Гэхдээ хэлэлцүүлгийн шатанд энэ дагаж орж байгаа Эрүүгийн хуулийн ялын бодлого хэтэрхий бага байна. Эрдэнэсийн санд эрх бүхий этгээдийн зөвшөөрөлгүй зарцуулсан бол 2 сая 700 мянгаас 14 саяар торгоно гэж байгаа юм. Энэ чинь бол одоо хэдэн тэрбум мөнгөөр үнэлэгдэхгүй эд зүйл аваад явсан хүмүүсийн тухай ярьж байгаа шүү дээ. Тэгээд энэ чинь одоо 2, 3 хонь хулгайлснаас одоо ял ноогдуулж байгаа хүнтэй адилхан ийм ялын бодлого бол байж таарахгүй байх гэж бодож байна. 
Тэгэхээр хоёрт нь байнгын хэсэг дэх эрдэнэсийг худалдсан шилжүүлсэн зарцуулсан бол 5 саяас 27 саяар торгоно гэж байгаа юм. Энэ бол бас хангалтгүй. Байнгын хэсэг дэр эрдэнэс гэдэг бол ерөөсөө гаргадаггүй тэр хамгийн ховор үнэтэй түүхийн соёлын өв гэж ингэж үзэж байгаа. Тийм учраас хэлэлцүүлгийн шатанд бол энэ ялын бодлогыг бол нэлээд чангалж хариуцлагыг нь бол нэмэгдүүлэх ийм л саналтай байна. Энэ дээр хууль санаачлагч ямар бодолтой байгаа вэ гэсэн асуулт байна. 

Ж.Ганбаатар: Бямбацогт гишүүн хариулах уу? Бямбацогт гишүүний микрофоныг өгье. 

С.Бямбацогт: Урд нь хуулийн зохицуулалт нь сул байсан учраас түрүүн би хэлсэн. Эрдэнэс гэсэн нэр томьёо нь бас хязгаарлагдмал. Эрдэнэсийн сангийн бүртгэл үйл ажиллагааных нь хөрөнгийн үнэлгээ зохицуулалт нь сул. Хууль зөрчиж байгаа этгээдүүд ямар нэгэн байдлаар хүлээлгэх хариуцлага нь учир дутагдалтай байсан учраас хууль санаачлагч хуулийг илүү боловсронгуй болгох ёстой гэж үзсэн учраас шинэчилсэн найруулга хийсэн юм. Ингэхдээ 5 хуульд, Эрүүгийн хууль, Зөрчлийн хуул бусад хуулиудад бас өөрчлөлт оруулж энэ Эрдэнэсийн сангийн хууль тогтоомжийг зөрчсөн тохиолдолд ийм хариуцлага хүлээлгэнэ гэсэн заалт орж ирсэн байгаа. Энэ заалтыг харьцангуй сул байна гэж үзэх юм бол бас чангаруулж болно. 
Урд нь бол ерөөсөө Эрдэнэс гэдэг томьёолол нь бас хязгаарлагдмал байсан учраас бид нар эрдэнэсийн томьёоллоо тэр түүх соёлын үнэт зүйлс гэдэг зүйл орж ирж байгаа. Энд бол уран зураг орж болно. Алтаар хийсэн бурхан орж болно. Гэх мэтээр хагас эрдэнийн чулуу орж болно. Гэх мэтээр бүгдийг нь бас тодорхой томьёолж өргөн хүрээтэй болгож өгч байгаа. Үүнийгээ одоо байнга сэргээж баяжуулж байх ёстой. 

Мөн одоо бас үүнийгээ тодорхой хэсгийг нь одоо төрд хэзээ ч хадгална. Тодорхой хэсгийг нь худалдаж борлуулж болно гэдэг байдлаар ялгаж өгч байгаа. Тэгэхгүй бол алийг нь худалдаж борлуулах юм. Алийг нь худалдаж борлуулахгүй байх юм гэдэг нь тодорхой байсан учраас Монгол Улсын эрдэнэсийн санд хадгалж байсан зарим үнэт зүйлс нь худалдагдаад борлуулагдсан. Үнэ нь бол тодорхойгүй. Ийм асуудлууд үүсэж байсан. Тийм болохоор энэ хэзээ ч хуралдаж болохгүй. Борлуулж болохгүй байнга хадгалах ёстой. Энийг бол нөхөн сэргээгдэж байгаа учраас тухайлах юм бол одоо гадаадад хэвлүүлдэг мөнгөн зоос ч гэх юм уу алтан зоос гэдэг юм уу. Эдгээрийг бол худалдаж борлуулж болох юм гэдэг байдлаас ангилж өгч байгаа. Ийм байдлаар үндсэндээ зохицуулалтыг нь сайжруулж өгч байгаа. Хуулиар хүлээлгэх хариуцлага сул байна гэж үзэх юм бол бид хэлэлцүүлгийн явцад нэмээд бас өөрчилж болно. Яагаад гэвэл хөндөөд ороод ирсэн учраас энэ бол нээлттэй. 
Ж.Ганбаатар: Баярлалаа. Одоо Баттөмөр гишүүн асуулт асууна, цахимаар. 

ZOOM программ ашиглаад асуулт асууя. 

Б.Баттөмөр: Өнөөдөр энэ Эрдэнэсийн сангийн тухай хуулийг хэлэлцэж байгаа нь цаг үеэ олсон ийм ач холбогдолтой хуулийг хэлэлцэж байна гэж ингэж үзэж байна. Батлагдсанаас хойш үндсэндээ 25, 26 жил болсон байна. Дорвитой өөрчлөлтүүд хийгдээгүй. Сая Болорчулууны хэлж байгаатай бол санал нэг байна. Энэ хуулийг одоо хууль тогтоомжийг одоо 2020 он хүртэл боловсронгуй болгох Үндсэн чиглэлд Эрдэнэсийн сангийн тухай эрх зүйн орчныг боловсронгуй болгох чиглэлээр заасан юм. Тийм учраас бол энийг хэлэлцээд явахыг дэмжиж байна. Хэд хэдэн асуултууд байна. Энэ Эрдэнэсийн сангийн тодорхойлолтыг Монгол Улсын онцлог дэлхийн жишигт нийцүүлж эмчилж оруулж ирж байна энэ хуульдаа. Монгол бол бас онцлогтой. Эрдэнэсийн сангийн шилжилт хөдөлгөөний зарцуулалтыг боловсронгуй болгоно гэж танилцуулгад дурдсан байна л даа. Тэгээд яаж боловсронгуй болгох юм бэ гэж. 
Энэ байгалийн төрц гэж нэг зүйл байдаг л даа. 400 граммаас дээш жинтэй бол онцгой хэлбэр дүрстэй бол Ашигт малтмалын тухай хуулийн дагуу Монголбанканд худалдаж ийм үүрэгтэй, нэгдүгээрт. 

Хоёрдугаарт иргэд эрдэнэсийн зүйлийг эзэмшигч иргэдийн хувьд бол эрдэнэсийн одоогийн хуулиар бол Монголбанканд заавал хадгалуулах үүрэг хүлээсэн. Тэгэхээр энэ хоёр заалт хир зэрэг хэрэгжиж явдаг юм бэ. Энэ хоёр заалт. Иргэд бол өөрийнхөө тэр эрдэнэсийн зүйлээ Монголбанканд хадгалуулж байна уу? Байгалийн төрцийг худалдах ажил худалдаж авах асуудал ямар хэмжээнд байна. Энэ бол ямар хэмжээнд явж байна. Эрдэнэсийн санд авах зүйлийн шалгуур гэж мэдээж байдаг байх ёстой. 

Энэ шалгуурыг хэн тогтоож байна. Хэн .../минут дуусав/. 

Ж.Ганбаатар: Баттөмөр гишүүнд 1 минут нэмж өгье. 

Б.Баттөмөр: Уучлаарай. Эрдэнэсийн санд авах зүйлсийн шалгуур гэж байдаг. Энэ шалгуурыг хэн гаргаж тогтоож, хэн хяналт тавьдаг юм бэ гэсэн бас нэг асуулт байна. 

Ер нь эрдэнэсийн сангийн энэ ажлын онцлогт нийцсэн тийм мэргэшсэн ажилтнуудын хангамж хир зэрэг байдаг юм бэ гэсэн энэ асуултуудад хариулт авъя. 

Ж.Ганбаатар: Бямбацогт гишүүний микрофоныг өгье.

С.Бямбацогт: Энэ хуулийн нэр томьёоны тодорхойлолт дээр маш тодорхой оруулж өгч байгаа. Түрүүн хэлсэн Эрдэнэс гэж тийм үү түүхий эд хайлш, химийн нэгдэл бүтээгдэхүүн, түүх, соёлын дурсгалт зүйл зэрэг ямар ч байдал байгаа үнэт металл, эрдэнийн чулууг хэлнэ гэсэн тодорхойлолттой байсан. Одоо энэ дээр нэмэгдээд соёлын хосгүй үнэт дурсгалт зүйл гэж нэмж өгч байгаа. Эрдэнэс дээр. Мөн одоо гоёлын чулууг нэмж өгч байгаа. Ийм байдлаар эрдэнэсийн сангийн эрдэнэс гэдэг тодорхойлолт маань өөр илүү өргөн хүрээтэй болж байгаа. Түүх соёлын үнэт зүйлс дээрээс нь тэр байгалийн төрцөөс гадна алтаар, мөнгөөр хийсэн хувь хүний хосгүй үнэт бүтээлүүдийг оруулж болох ийм ийм зохицуулалтуудыг нэмж өгснөөр бол үндсэндээ эрдэнэсийн сан маань арвижих бололцоо боломжийг бий болгож өгч байгаа. Эрдэнэсийн сан одоо төрийн өмчлөлд байна. Эрдэнэсийн санг бол үндсэн болон гүйлгээ санд хуваана. Үндсэн сан нь байнгын болон байнгын бус хэсгээс бүрдэнэ гэж оруулж өгч байгаа хууль дээр. 
Байнгын хэсэгт нь бол худалдах шилжүүлэх, захиран зарцуулахыг хориглосон Монгол Улсын хуваагдашгүй өмч болох эрдэнэсийг оруулна. Байнгын бус хэсэгт нь бол Улсын Их Хурлын шийдвэрийн дагуу Эрдэнэсийн санд шилжүүлсэн олон улсын жишигт хүргэж цэвэршүүлсэн үнэт металл засаж өнгөлсөн эрдэнийн чулуу түүх соёлын үнэт дурсгалт зүйл, үнэт металлаар хийж нөөцөд авсан зоос зэрэг орно гэж. Ийм байдлаар ангилж өгөөд энэ хэсэг нь хэзээ ч борлуулж худалдаж болохгүй. 
Энийг нь бол нөхөн сэргээж борлуулж худалдаж болно. Ийм байдлаар байнгын болон байнгын бус гэж хувааж байгаа. Байнгын хэсэгтээ бол зөвхөн түүх соёлын хосгүй үнэт зүйлс гэдгийг оруулна гэдэг байдлаар оруулж өгч байгаа юм. Урд нь бол тэр байгалийн төрц гэсэн томьёолол, нэр томьёоны тодорхойлолт байдаггүй байсан. Үүнийг бас оруулж өгч байгаа. Онцгой чамин одоо дүрс хэлбэртэй байгалийн тогтоц хэлбэрээр олдсон үнэт металл, эрдэнийн чулуу, гоёл чимэглэлийн чулууг байгалийн төрц гэж хэлнэ гэж. 

Ж.Ганбаатар: Монголбанк 2 номерын микрофон гишүүний асуултад хариулъя. 

Г.Энхтайван: Баттөмөр гишүүний асуултад хариулъя. Монголбанкны ерөнхийлөгчийн тушаалаар батлагддаг Монголбанкны эрдэнэсийн сангийн мэргэжлийн зөвлөл гэж байдаг. Мэргэжлийн зөвлөлд Монголбанкны Валют, зах зээлийн удирдлагын газар, мөн холбогдох хуучнаар Боловсрол, соёл, шинжлэх ухааны яам, түүх, археологийн хүрээлэн, соёлын өвийг хамгаалах хүрээлэн гэх мэт мэргэжлийн байгууллагуудаас бүрэлдэхүүн орж мэргэжлийн зөвлөл ажилладаг. Тухайн мэргэжлийн зөвлөлөөр эрдэнэсийн санг арвижуулах асуудлыг бол хэлэлцдэг. 
2020 оны хувьд бол эрдэнэсийн санд байгалийн төрц алт 2 ширхгийг, 322.3 сая төгрөгөөр бол худалдаж авсан байгаа. Эрдэнэсийн санд худалдаж авах төрц алтны үнэлгээг бол зах зээлийн үнэлгээнээс бол 10 хувиар бол илүү өртгөөр бол худалдаж авдаг. Эрдэнэсийн сангийн ажилчдын хувьд бол хүнд хортой нөхцөл гэсэн ангилалтай ажилладаг. Монголбанкны зүгээс бол эрдэнэсийн сангийн ажилчдын тусгай нөхцөл шаарддаг ахуйн хэрэглээнд нь бол тодорхой хэмжээний бол нэмэлт зүйлүүдийг бол төсөвлөж өгдөг. 

Эрдэнэсийн сангийн ажилчдыг чадавхжуулах хүрээнд бол Монголбанкнаас Эрдэнэсийн сангийн үйл ажиллагааг эрхэлж байгаа ажилтнуудыг соёлын яам болон холбогдох бусад төрийн байгууллагуудтай хамтран тухайн чиглэлийн сургалтуудад бол байнга хамааруулж ажилтныг бол чадавхжуулах чиглэлээр бол ажиллаж байгаа. Тэгэхээр ер нь бол эрдэнэсийн сангийн ажилчид тусгай нөхцөлд ажиллаж байгаатай холбогдуулан нөхцөл байдлыг бол сайжруулах бол шаардлага байгаа. 

Ж.Ганбаатар: Zoom программыг ашиглаад оролцож байгаа гишүүд хэрвээ тодруулга бол чатан дээрээ тодруулга гээд бичээрэй. Одоо Доржханд гишүүн асуулт асууна. 

Т.Доржханд: Ганцхан асуулт тодруулах гэсэн юм. Эрдэнэсийн сангийн хууль ярьж байгаатай холбоотойгоор алтны худалдан авалт тэгээд цаашаа хүргэлт, цэвэршүүлэлт гээд энэ процесс чинь бүгдээрээ нууцаар яваад байна л даа. Тэгэхээр нөгөө эрдэнэсийн сангийн хүрээнд чинь алт орж байгаа байхаа. Тэгэхээр энэ ямар агуулгаар энэ нууцад ороод байдаг юм бэ. Үүний талаар зүгээр тодруулга авмаар байна. Миний хувьд бол Монголбанкнаас зүгээр энэ завшааныг ашиглаад алтны нөгөө хэлцэл байгаа шүү дээ. Оптрек хэлцэл гээд 100 сая долларын асуудал байна. Хувийн компаниас та бүгд бол энэ хэлцлээр 100 сая доллар авсан байна. Энэ талаарх мэдээллээ өгөөч гэсэн одоо хүртэл өгөхгүй байна. 
Тэгээд яагаад өгөхгүй байна гээд тэгэхээр алтны энэ асуудал маань өөрөө нууцын зэрэглэлтэй байдаг болохоор заавал нууцаар дамжина гээд. Тэгээд маш олон хэвлэл мэдээллийнхэн надаас бас асуугаад байна. Яг энэ асуудал юу болсон бэ. Та танд мэдээлэл өгсөн үү. Монголбанкныхан болохоор өгсөн гээд байх юм. Өгөхдөө надад бол зүгээр алтны хэлцэл гэж нэг ийм юм байдаг юм. Хагас хуудас танилцуулга л өгсөн шүү дээ. Гэтэл би яг энэ алтны бүрдүүлэлт нь яаж явж байна. 

Дээрээс нь ямар нөхцөлөөр авсан юм. Ямар байдлаар цаашаа олгосон юм гэдэг ийм мэдээлэл авах гээд байна л даа. Тэгэхээр ингээд Монголбанкныхан ингээд бүх юмаа нууцад хамааруулаад байхаар бүх шийдвэр тогтоолуудаа нууцад хамааруулаад байхаар энэ парламентын харьяаны байгууллага тэгээд иргэдэд бол мэдээллээ нээлттэй өгдөг байх ёстой. Гэтэл энэ байдал алдагдаад байна. Энэ дээр л асуулт асуумаар байх юм. Баярлалаа. 

Ж.Ганбаатар: Асуултын дараа үг бол байгаа. Аюурсайхан гишүүн үг хэлнэ. Үг байгаа гэдгийг гишүүдэд хэлье. Монголбанк гишүүний асуултад хариулъя. Хэн хариулах вэ. 2 номерын микрофон. Гишүүний асуултад тодорхой хариулаарай. 

Г.Энхтайван: Энэхүү Эрдэнэсийн сангийн хуулийн шинэчилсэн найруулга орж байгаатай холбогдуулан Эрдэнэсийн санд олборлосон алт авах гадаад валютын улсын нөөц нэмэгдүүлэх ажиллагаа бол энэхүү хуулиар бол тусгаарлаж өгч байгаа. Энэхүү хуулийг дагалдаж орж ирж байгаа төрийн болон албаны нууцын тухай хуульд өөрчлөлт оруулж байгаа асуудлаар бол Эрдэнэсийн сангийн нөөц, нөөц сангийн тухай асуудлууд бол улсын нууцаас бол гарч байгаа юм. 

Энэ хуулиар мөн түрүүн хэлсэн алт, гадаад валютын нөөцтэй холбогдсон хэсэг нь бол энэхүү хуулийн үйлчлэлээс бол гарч байгаа гэж ойлгож болно. Монголбанк олон улсын байгууллагууд болон бусад холбогдох байгууллагуудтай хамтран алтыг биет болон биет бус хэлбэрээр худалдаж борлуулах алтыг авах хэлэлцээрүүдийг оптек журмаар бол хэрэгжүүлдэг. Энэ хүрээнд бол самсунг 100 сая долларын оптек гэрээ байгуулж бол алтыг 100 сая долларыг бол авсан байгаа. Энэ дээр бол дэлгэрэнгүй мэдээллийг манайхан албан бичгээр өгсөн гэж ойлгож байгаа. Нууцын журмаар. 

Ж.Ганбаатар: Тэр алттай холбоотой асуудал нууцаас гарсан. Энэ хуулиараа бол гарч байгаа юм байна. 
Г.Энхтайван: Эрдэнэсийн сангийн энэ хуулийн төсөв төлөвлөгөөтэй холбоотой хэсэг нь орж байгаа. 
Ж.Ганбаатар: Доржханд гишүүн тодруулах уу? Доржханд гишүүн тодруулъя. 

Т.Доржханд: Баярлалаа. Тэгэхээр Монголбанкныхан болохоор надад нууцын журмаар материал өгсөн гээд байгаа юм. Миний гар дээр ирсэн нэг ч материал байхгүй байна. Нууцын журмаар. Би ингээд худлаа мэдээлэл өгөөд яваад байна. 

Хоёрдугаарт Улсын Их Хурлын чуулган дээр Их Хурлын дарга маш тодорхой хэлсэн шүү. 2 хоногийн дотор Их Хурлын гишүүдийн авъя гэсэн материалыг өгөхгүй бол хариуцлага тооцно шүү гээд. Энэ асуудал маань бүтэн сар болчихлоо. Одоо хариуцлагын асуудал яригдах нь ээ. 
Дараагийн үндсэн зарчмын асуудал бол энэ Монголбанк чинь өөрөө аливаа энэ санхүүгийн гүйлгээнүүд ялангуяа энэ алт худалдаж авах, авахгүй байх, нөөцөө бүрдүүлж байгаа эсэх чинь бол бүгдээрээ татвар төлөгдөөд явдаг процесс шүү дээ. Монголбанканд тушааж байгаа бол татвараа төлдөг. Энэ чинь нууц байх учиргүй байхгүй юу. Тэгээд мэдээж төв банкны гадаад валютын .../минут дуусав/.
Ж.Ганбаатар: Доржханд гишүүний микрофоныг нэг минут сунгаж өгье. 
Т.Доржханд: Баярлалаа. Тэгэхээр татвараа төлөөд бид нар бүх юм ил тод тайлагнаад явдаг энэ систем дээр энэ санхүүгийн ил тод байдал дээр бид нар ажиллаж байх ёстой. Тэгээд Монголбанк маань энийгээ бас үлгэрлээд явж байх ёстой. 
Тэгэхээр эдгээр асуудлууд бол нээлттэй байх ёстой. Ямар компани хичнээн одоо алт тушаачихсан. Ямар татвар төлчихсөн бэ мэдээлэл нь ил байх ёстой шүү дээ. Ямар хэмжээний алтыг бид нар нөөцөлж байгаа юм бэ гэдэг. Гэтэл энийгээ ингээд нууцлаад байх шаардлага байхгүй. Хэн ямар хэмжээний алтыг зараад байгаа юм бэ гэдэг мэдээллээ мөн адилхан нууцлах шаардлага байхгүй шүү дээ. Ийм болохоор энэ чинь цаашаа бол төлбөрийн балансын маш чухал асуудал Их Хурлын гишүүд иргэд маань мэдэж байх ёстой. Ийм асуудлаа ингээд Монголбанк нууцаас бүхэлд нь гаргах хэрэгтэй. Ингэж байж энэ чинь өөрөө нөгөө мэдээлэлтэй байна. 

Хоёрдугаарт Монголбанкны ил тод бие  даасан нээлттэй байх боломж нь үүгээрээ хангагдана. Тийм болохоор ийм байдлаар ажиллах хэрэгтэй. Дээрээс нь мэдээллээ өгөөд. 

Их Хурлын гишүүд бол иргэдийн төлөөлөл тэгээд холбогдох асуудлаар мэдээллээ бол заавал авах ёстой шүү дээ. Та нар чинь манай Эдийн засгийн байнгын хорооны дэргэд байж байх Монголбанкны мөнгөний бодлого хамгийн түрүүнд бол Эдийн засгийн байнгын хороогоор дэмжигддэг, хэлэлцэгддэг. Тэгээд Эдийн засгийн байнгын хороо чинь мэргэжлийн эдийн засагчид голдуу байдаг ийм Байнгын хороо шүү дээ. Тэгээд яахаараа мэдээлэл өгөхгүй байгаа юм бэ. 

Ж.Ганбаатар: Гишүүнтэй уулзаж мэдээллийг нь тодорхой өгөөрэй. Тэгээд ойлголтын зөрүү байгаа юм уу, эсвэл мэдээлэл хангалттай өгөхгүй байгаа юм уу? Дэд ерөнхийлөгч өө. 
Булгантуяа гишүүн асуулт асууя. 
Х.Булгантуяа: Хуулийн төсөлтэй холбоотой гурван асуулт байна. Нэгдүгээрт энэ алтны гарал үүслийн бичиг ерөнхийдөө одоо лицензтэй юм уу нөхөн сэргээлтээ хийж байгаа юм уу? хуульд нийцэж байгаа юм уу гэдэг ийм бичиг энийг хийж чадаж байгаа юу. Үүнтэй холбоотой хуулийн заалтууд нь хир сайн суугдаж өгсөн бэ, нэгдүгээрт. 
Хоёрдугаарт нь энэ хосгүй ховор гэдэг дээр хэн үүнийг тодорхойлох вэ. Одоогоор бол шинжлэх ухааны академи нэг оролцдог юм шиг байгаа юм. Заримдаа гаднын мэргэжилтнүүдийг авч байх шиг байна. Энэ захиран зарцуулах эрхийг нь дараа нь хэнд одоо үлдэж байна. Худалдан борлуулах эрх нь, захиран зарцуулах эрх нь. 

Гуравдугаарт энэ нөгөө насжилт тогтоох гэж ярьдаг. Карбон детинг гээд. Энийг та нар өөрсдөө хийдэг үү. Эсвэл цаашид энийгээ өөрсдөө хийхгүй байгаа бол тоног төхөөрөмжөө авах сонирхол төсөв санхүү байгаа юу. Энийгээ бас хэрхэн яаж шийдэж байна вэ гэсэн ийм гурван асуултыг тавьж байна. 

Эцэст нь бас нэг санал байгаа юм. Хосгүй ховрууд нь Монголбанкны эрдэнэсийн санд очиж байна. Зарим нь Монголын музей рүү очиж байна. Мөн гааль дээр хураагддаг нэлээд үнэ бүхий гэхдээ хосгүй ховорт бас орохооргүй ийм үзмэр болгож тавихаар ийм зүйлүүд байдаг. Эд нарыг яах ёстой юм бэ. Гааль дээр бол ерөнхийдөө бол хадгалагдаж байгаа байх. Эндээс зарж борлуулах ёстой юм уу. 

Музейд тавих гэхээр музейд тавих хэмжээний ховор бас эдлэл биш байгаад байгаа юм. Тэгэхдээ нэлээд үнэт эдлэлд бол зайлшгүй ордог. Гэхдээ энэ дээр Монголбанк гаальтай ер нь ярьсан юм байдаг уу гэсэн ийм дөрвөн асуултыг тавих гэсэн юм. 

Ж.Ганбаатар: Бямбацогт гишүүний микрофоныг өгье. Гишүүний асуултад хариулъя. Хууль санаачлагч. 
С.Бямбацогт: Эрдэнэсийн сангийн бүртгэл, Эрдэнэсийн санд хадгалагдаж байгаа эрдэнэсийн үнэлгээ гэдэг асуудал бас өмнөх хуулиар бол маш тодорхойгүй байсан. Үүнээсээ болоод Монголбанкан дээр жил бүр бас олон улсын аудитын байгууллага аудит хийдэг. Үүнээсээ болоод бас хязгаарлалттай гэдэг дүгнэлт өгдөг. Монголын үндэсний аудитын газар ч гэсэн эрдэнэсийн сангийн үйл ажллагаан дээр бас тодорхой зөвлөмж өгсөн. Ийм байдаг юм билээ. Үүнтэй холбоотойгоор бас хуулийн төслийг өөрчлөх ийм шаардлага үүссэн. Үүгээрээ үндсэндээ энэ хуулийн төсөл бол эрдэнэсийн сангийн бүртгэлийг хэрхэн яаж явуулах вэ. Эрдэнэсийн санд хадгалагдаж байгаа эрдэнэсүүдийг хэрхэн яаж үнэлэх вэ. 
Эрдэнэсийн санд эрдэнэсийг ямар зарчмаар, ямар шалгуураар яаж худалдаж авах. Эрдэнэсийн санг арвижуулах, үүнийг буцааж яаж захиран зарцуулах зэрэг зохицуулалтууд бүгд энэ хуульд тодорхой суусан байж байгаа. Тухайлах юм бол тэр хосгүй ховор гэдэг үнэлэлт дүгнэлтийг хэн өгөх вэ гэдэг дээр Монголбанк болон манай соёлын асуудал эрхэлсэн төрийн захиргааны төв байгууллагаас гарсан хамтарсан комисс ажиллаж байж үнэлэлт дүгнэлтээ өгдөг байх. Захиран зарцуулахтай холбоотой эрхийг бол Улсын Их Хурал бол тэр байнгын бус болон тодорхой зохицуулалтуудыг Улсын Их Хурлаас эрх авч байж худалдаж борлуулна. 

Ийм байхаар зохицуулалтыг оруулж өгсөн байгаа. Тэр гарал үүсэлтэй болон бусад асуудал дээр Монголбанкныхан бас нэмээд хариулчихгүй юу. 

Дөрөв дэх асуулт нь юу байлаа. 

Ж.Ганбаатар: 2 номерын микрофон өгье. Ажлын хэсэг. 

Г.Энхтайван: Монголбанканд тушаагдаж байгаа алтны гарал үүсэлтэй холбоотой асуултад хариулъя. Алтын гарал үүсэлтэй холбоотой асуулт нь бол Ашигт малтмалын тухай хуулиар бол зохицуулагдаж байгаа Монголбанк алт худалдаж авахдаа нийт аж ахуйн нэгжүүд болон санхүүгийн зохицуулах хорооноос тусгай зөвшөөрөл авсан үнэт металлын арилжаа эрхлэгч иргэдээс алт худалдаж авч байгаа. Иргэдийн тушаасан алт бол 43 хувьтай. 

Тусгай зөвшөөрөл эзэмшигч аж ахуйн нэгжүүдийн хувьд бол 57 орчим хувийг бол эзэлж байгаа. Алтны гарал үүслийг тодорхойлох чиглэлээр бол Ашигт малтмалын газар болон холбогдох Уул уурхай, хүнд үйлдвэрийн яамтай бол харилцаж энэ чиглэлийн зохицуулалтыг бол сайжруулах асуудлууд бол байгаа. 
Соёлын хосгүй үнэт ховор гэсэн асуудлыг хэн тогтоож байгаа юм бэ гэдэг асуултад хариулъя. Соёлын өвийг хамгаалах тухай хууль гэж байгаа. Энэ хуулийн дагуу бол соёлын яамны сайдын тушаалаар батлагдсан мэргэжлийн зөвлөл байгаа. Тухайн мэргэжлийн зөвлөлөөс бол тухайн бүтээлийг хосгүй ховор үнэт гэсэн ангилал бол тогтоож өгдөг. Энэ шинэ шинэчилсэн одоо хэлэлцэгдэж байгаа хуулийн төслөөр бол Засгийн газраас эрдэнэс гэж үзсэн бол Монголбанканд санал болгож тухайн бүтээгдэхүүнийг бол Эрдэнэсийн санд нэмэх хуулийн зохицуулалт бол орж ирж байгаа. 
Ж.Ганбаатар: Хоёр гурван гишүүд бол асуугаад байгаа. Баттөмөр гишүүн асуулаа, Булгантуяа гишүүн асуулаа. Энэ хосгүй гэж байгаа зүйлд чинь авсны дараа үнэнд унасан юм уу эсвэл хуурамч зүйл авсан тийм тохиолдол байна уу гэж л тэрийг тодруулаад байх шиг байна л даа. Тийм зүйл байна уу? Буруу үнэлсэн юм уу тийм зүйл байна уу. Үнэнээс нь өндөр үнэлсэн ч юм уу эсвэл одоо тийм юмыг асуугаад байх шиг байна. Асуултыг ойлгоод сонс. 

2 номерын микрофон өгье. 

Г.Энхтайван: Одоогийн байдлаар бол үнэлгээ зөрсөн үнэлгээ унасан асуудал бол Монголбанкан дээр байхгүй байгаа. 
Ж.Ганбаатар: Булгантуяа гишүүн 1 минут тодруулъя. 

Х.Булгантуяа: 4 асуулт асуусан хоёрт нь л хариуллаа. Манай ажлын хэсгийнхэн бүтэн сайн хариулаад явчхаарай. Цахимаар орж байгаа учраас бас үнэнийг хэлэхэд хэцүү юм байна. 

Гурав дахь асуулт нь болохоор насжилт тогтоох карбон трейсинг гэж ярьдаг үүнийг та бүхэн өөрсдөө хийж байгаа юу. Миний ойлгосноор шинжлэх ухааны зөвлөл бас оролцож байх шиг байна. Зарим нь гадагшаа явуулж хийлгэдэг юм шиг байгаа юм. Энэ бол үнийг нь зөв тогтоох нь хамгийн чухал байдаг. Энийг та нар өөрсдөө хийдэг үү, эсвэл ийм тоног төхөөрөмж багаж хэрэгсэл авах хэрэгцээ шаардлага байгаа юу. 

Хосгүй ховорт ордог уу, тэгэхдээ үнэтэд бас ингээд орохоор гааль дээр бас ийм үнэт эдлэлүүд бас нэлээдгүй байдаг. Ер нь та бүгдийн зүгээс ийм хуулийн төсөл өргөн барьж байхад энэ дээр ерөнхийдөө гаргасан ямар нэгэн зөвлөмж гэх юм уу санал, дүгнэлт ер нь байгаа юу. Энэ талаар ер нь ярьсан уу? 

Ж.Ганбаатар: Хоёр номерын микрофон. 
Г.Энхтайван: Гаальтай холбоотой асуудал дээр Монголбанк ямар нэгэн байр суурь байхгүй. Хэрвээ гааль дээр хураагдсан зүйл байх юм бол энэхүү шинэ одоо хэлэлцэгдэж байгаа хуулийн төслөөр Засгийн газраас эрдэнэс гэж үзсэн бол Монголбанканд санал тавиад тухайн саналыг үндэслэн Монголбанк Эрдэнэсийн сан дээр худалдаж авах хуулийн зохицуулалт бол орж ирж байгаа юм. Карбон трейсингтэй холбоотой насжилт тогтоож байгаа асуудал бол Монголбанкны Эрдэнэсийн сан дээр бол байхгүй. Миний ойлгож байгаагаар бол Шинжлэх ухааны академи болон Соёлын яам холбогдох байгууллагууд карбон трейс гээд гадагшаа буюу олон улсын түвшинд явуулж хийлгэдэг. 
Монголд бол одоогоор энийг тодорхойлж байгаа тоног төхөөрөмж мэргэжлийн багаж бол байхгүй гэж ойлгож байгаа. 

Ж.Ганбаатар: Цэрэнпунцаг гишүүн асуулт асууя. Та бүхэндээ энэ өглөөний мэнд хүргэе. 

Ц.Цэрэнпунцаг: Миний асуух гэж байсан асуултыг Булгантуяа гишүүн бүр асуугаад дахиад тодруулаад сайн асуучихлаа. Одоо наанаа насжилт тогтоодог. Гарал үүслийг тогтооход насжилт хамгийн чухал юм билээ шүү дээ. Надад бас юм тохиолдож байсан. Энэ нэг том Жадамба судар Монголбанкны эрдэнэсийн санд авах гээд одоо бараг л очероо хүлээж байгаа гээд миний хувийн амьдралд тохиолдож байсан. Тэгээд тэр судрын насыг тогтоох гэж юм болсон. Тэрэн дээр Монголбанк үнэхээр энэ судрыг тэр хэдэн онд ямар үйлдвэржсэн тэр цаасан дээр бичсэн юмыг тогтоох боломж бол муутай л байдаг юм шиг санагдсан л даа. Тэгэхээр хамгийн гол нь тэр 2 тэрбум төгрөгийн хөрөнгө оруулалт хийж эрдэнэсийн сангаа баяжуулна гээд түрүүн ярьж байна. Бид нар чинь дахиад нөгөө энд чинь очерлоод зогсож байгаа шүү дээ.
Баахан хүмүүс Монголбанк, эрдэнэсийн санд зарчихъя гээд. Өөрсдөд байгаа янз бүрийн эд материал эд баялгийн зүйл, ном судар бурхан тахил гээд өчнөөн юм байдаг юм билээ. Тэгэхээр энэ бол цаашдаа анхаарч энэ насжилт тогтоодог тэр шинжлэх ухааны аргачлал технологийг маш тодорхой болгож, ойлгомжтой болгож итгэл үнэмшилтэй хүмүүс өөрсдийнхөө үнэ цэнээ тогтоолгох гэж байгаа хүмүүст ч гэсэн хэрэгтэй байхгүй юу. Тэгэхээр энэ дээр тодорхой хөрөнгө оруулалт хийдэг юм уу. 
Монголбанканд бол Эрдэнэсийн санд бол өөрт нь ийм чадамж, чадавх байх ёстой юм байна. Тэгэхээр энэ дээр бол цаашдаа анхаарч энэ техник, технологийн ямар байдлаар хөрөнгө оруулалт хийдэг юм уу эсвэл одоо шууд хамтын ажиллагаатай өндөр чадвартай тэр гаднын гадаад, дотоодын байгууллагатай шууд хамтарч ажилладаг хамтын ажиллагаа тогтоодог юм уу. Ямар нэгэн байдлаар Монголбанкныхан бол шууд энийгээ мэддэг байх хэрэгтэй. Энэ дээр энэ хуульдаа тусгаж өгөх ийм шаардлагатай. Энэ дээр бол хийх ажил ямар хэлбэрээр тусгаж болох юм. Та бүхэн энд боломжтой юу үгүй юу нэгдүгээрт хариулаад өг. 

Хоёр дахь нэг асуулт бол энэ ер нь энэ эрдэнэсийн сан үнэтэй тэр ховор нандин зүйлийг хүмүүс бас үзэх гэж сонирхдог. Тиймээ үзүүлж болдоггүй юм байдаг бол бас болдоггүй л байх. Болдог юмнууд байдаг бол тэрүүгээр нь гадаад, дотоод.../минут дуусав/.

Ж.Ганбаатар: Цэрэнпунцаг гишүүнд микрофон өгье. 

Ц.Цэрэнпунцаг: Баярлалаа. Тэгэхээр зэрэг энэ 2 тэрбум төгрөгийн хөрөнгө оруулалт хэрэгтэй гэж байгаа. Төсвөөс хэрэгтэй гэж байгаа. Энэ жилийнхэд оруулна гэв үү түрүүн нэг мэдээлэл сонсогдсон. Өөрсдийнх нь бас гадаад дотоод үзэсгэлэн зохион байгуулж энэ ховор сайхан нандин юмаа ганц нэг зүйл ч сайхан орлого олчих боломж байдаггүй юм уу? 
Энэ хэрэг дээр хариулж өгнө үү. 

Баярлалаа. 

Ж.Ганбаатар: Бямбацогт гишүүн гишүүний асуултад хариулъя. 

С.Бямбацогт: Тэгэхээр Цэрэнпунцаг гишүүн бол бас чухал асуудал хөндөж байна. Тэгэхээр эрдэнэсийн санд бүртгэгдэх хадгалагдах эрдэнэсийн насжилтыг тогтоох. Сая эрдэнэсийн сангийнхан хариуллаа шүү дээ. Монголд бол насжилт тогтоох боломжгүй чадавх байхгүй байгаа гэж. Тийм болохоор цааш цаашдаа бид нар бас насжилтыг тогтоох энэ тал дээр бас анхаарах ёстой байх. Хуульдаа бол насжилтыг тогтоох асуудлыг бас тусгаж өгөх нь зөв байх. Хэрхэн яаж насжилтыг тогтоох вэ гэж. Тэгэхгүй бол юу гэдэг юм эрдэнэс гээд л хосгүй үнэт гээд л ярьдаг. Үнэн үү, худлаа юу хэн ч тогтоож чаддаггүй. Худлаа юм уу бие биеэ дамжуулаад ч гэсэн тийм хүний мундаг хөөрөг, тийм л тэдэн зуун жилийн настай бурхан гээд ярьдаг. Энэ байдлуудыг бид нар бас иргэддээ бие биеэ хууран мэхлэх тийм явдлаас таслан зогсоохын тулд нөгөө талдаа бас эрдэнэсээ яг үнэн үү худлаа юу гэдгийг нь тогтоодог байхын тулд бас энэ насжилтыг тогтоох асуудлыг бас хуульд суулгаж өгөх бололцоотой. Энэ суулгах ёстой юм байна. 

Яагаад гэвэл энэ хууль маань шинэчилсэн найруулга учраас Цэрэнпунцаг гишүүнээс тавьж байгаа асуудлуудыг бид хуульдаа суулгаад бид цааш цаашдаа олон иргэдэд олон байгууллагууд Монгол Улсдаа ч хохирол учруулахгүйн тулд зайлшгүй шийдэх ёстой гэж үзэж байна. 
Хоёр дахь асуудал нь тэр Эрдэнэсийн санд хадгалагдаж байгаа үзэсгэлэнгүүдийн асуудал ярьж байгаа. Бид тэгэхээр Монголбанкны эрдэнэсийн санд хадгалагдаж байгаа энэ үзэсгэлэнг гадаад, дотоодод зохион байгуулах үүгээрээ ба сурталчлах үүгээрээ дамжуулаад бас ингээд иргэдийн болон хувь хүн, хуулийн этгээд дээр байж байгаа эрдэнэсийг буцаагаад худалдаж авах бололцоо боломжийг бий болгох, эрдэнэсийн сангаа арвижуулах энэ боломжийг бас хуульдаа суулгаж өгөөд цаашдаа энэ үйл ажиллагааг бололцооны хирээр зохион байгуулах энэ бодлогыг бас хийж хэрэгжүүлэх нь зөв байх. Ингэж өгөх юм бол бид иргэдийн гар дээр байж байгаа үнэхээр мэдэхгүй байж болно. Өөрийнхөө гар дээр байгаа эрдэнэсийг мэдэхгүй учраас үзэсгэлэнгээ үзээд миний энэ чинь эрдэнэс юм байна. Төрдөө хадгалуулъя. 
Эсвэл Монгол Улс чинь ийм хосгүй үнэт зүйл байдаг юм байна. Гадаадын иргэд Монголоо сурталчлах. Ийм агуулгуудыг хуульд бол суулгах бололцоотой. Цаашдаа бас ажлын хэсэг гарч ажиллах байх. Энэ дээрээ нэг мөсөн анхаарах нь зөв байх гэж бодож байна. 
Ж.Ганбаатар: Баярлалаа. Тодруулга байхгүй байна гэж үзлээ. Жавхлан гишүүн асуулт асууя. 

Б.Жавхлан: Баярлалаа. Бүгдэд нь өглөөний мэнд. Ганц хоёр санаа байна. Манай энэ эрдэнэсийн сан өнөөдрийн байж байгаа байдлаасаа улам их үзмэртэй баялаг эрдэнэсийн сан байж болох байсан юм. Энэ дээр хэд хэдэн зүйл шалтгаалж байгаа. Хамгийн гол зүйл нь энэ манай төрийн хүнд суртал юм. Булгантуяа гишүүний асуултад ч тэр, Цэрэнпунцаг гишүүний асуултад ч тэр ер нь санаа нь  цухалзаад байна. 

Тэр сая Бямбацогт гишүүний хэлсэн тэр комисс гээд байгаа юм. Соёлын өвийг тогтоох комисс гээд. Ээдээ тэр маш хүнд сурталтай шүү. Маш хүнд сурталтай. Энд тэндээс одоо төрийн байгууллагад ажилладаг. Хувийн хэвшилд ажилладаг, тэгээд энэ чиглэлийн хоббитой шахам хүмүүсийг оролцуулчихсан. Ийм нэг комисс байдаг юм. Тэрийг хуралдуулах гэж, хүлээх гэж бүр хэдэн сар болдог. Хэдэн сар болж болж байгаад нэг хачин шийдвэр гаргана. Тэгээд тэр хооронд нөгөө нэг үзмэрээ үнэт зүйл гэж хувь хүн бүр өөр өөрсдийнхөө одоо өнцгөөс санал болгож байгаа зүйлийгээ хосгүй үнэт зүйл л гэж боддог. Тэгээд тэр нь заримдаа үнэгүйдэх эсвэл тэр нь тэр хугацаанд одоо цаг алдаад нөгөө хүмүүс нь залхаад өөр бүр ингээд зах зээлээ олоод ингээд яваад өгдөг. Тэгээд алдчихдаг байхгүй юу. Маш олон тийм тохиолдлууд гарч байсан. 

Тэгэхээр Бямбацогт гишүүнээ одоо энэ шинэчилсэн найруулга дотор чинь тэр комиссыг өөр илүү өндөр хариуцлагажуулж байгаа ямар заалт байна. 

Одоо төв банкнаас хүсэлт очсоны дараа тэр комисс бол маш яаралтай бүр 7 хоногийн дотор хуралдаж байх хэрэгтэй. Тэгээд шийдвэрээ гаргаж байх хэрэгтэй. Дээрээс нь энэ ирэх жилийн эрдэнэсийн сангийн тэр гүйлгээний зардал орлогыг одоо Их Хурлаас .../минут дуусав/.

Ж.Ганбаатар: Жавхлан гишүүний микрофоныг сунгаж өгье.

Б.Жавхлан: Тэрэндээ баригдаад ерөөсөө худалдан авалтаа хангалттай хийж чаддаггүй байхгүй юу. Тийм учраас гадуур одоо иргэд дээр бол маш их үзмэрүүд хосгүй үнэт зүйлүүд ингэж үлдээд байдаг. 

Яг үнэндээ хэлэхэд бол яг одоо байгаа манай эрдэнэсийн сан маань эрдэнэсийн сан гэж нэрлээд хосгүй үзмэрүүдээр дүүрэн гээд тэгээд гадна, дотнын аялал жуулчлал үзүүлэх тийм юм яг үнэндээ хэлэхэд бол шаардлага хангах хэмжээнд биш шүү дээ. 

Гадуур байгаа маш их тийм боломжуудтай нь харьцуулах юм бол манай энэ эрдэнэсийн сан нийт одоо тэр эрдэнэсийн санд хуримтлагдаж болох хосгүй үнэт зүйлийнхээ миний тооцож байгаагаар бол 10 хувь ч хүрэхгүй. 

Тэгэхээр энийг цааш нь одоо үйл ажиллагааг нь ил тод болгох хурдан шуурхай хүнд сурталгүй болгох тал дээр бид нар энэ хуулийн гол зорилго яг тэр рүү л байх ёстой. Өөр жижиг сажиг нэг техникийн шинжтэй юм руу битгий их анхаараарай гэж хэлмээр байна. 

Хоёрдугаарт түрүүн хэн гишүүн хэлэв дээ. Энэ эрдэнэсийн сан дотор нууц гэж юм одоо байх шаардлагагүй болсон. Тэгээд 1990-ээд оны үед бол анх байгуулагдаж байх үедээ бол янз бүрийн асуудлууд байдаг байсан байна лээ. Одоо нууцлал хамгаалалт их сайн болсон ил тод болох энэ цаг хугацаа нь болсон учраас одоо энд нууцлал гэж байгаад байх юм юу ч байхгүй. Яах вэ тэр ачих тээвэрлэх үед ийм харуул хамгаалалтын зориулалттай юмнууд. 

Ж.Ганбаатар: Бямбацогт гишүүний асуултад хариулъя. Монголбанк бэлдэж байгаарай. 

С.Бямбацогт: Одоо яг бидний өргөн мэдүүлсэн Бат-Эрдэнэ гишүүн Мөнхбаатар гишүүн бидний өргөн мэдүүлсэн хуульд бол саяын Жавхлан гишүүний ярьж байгаа асуудал бол тийм тодорхой бас сууж өгөөгүй. Үнэнийг хэлэхэд. Гэхдээ одоо хэлэлцэх эсэхийг нь шийдэгдээд хэлэлцүүлгийн явцад ажлын хэсэг маань ажиллаад энэ шинэчилсэн найруулга учраас саяын тулгамдаж байгаа шийдвэрлэх ёстой ийм асуудлуудыг орхигдсон сайжруулах ёстой зүйлүүд байх юм бол сайжруулаад явах бас бололцоотой. 

Хэрвээ нэмэлт, өөрчлөлт байсан бол хязгаарлагдмал. Шинэчилсэн найруулга учраас саяын комисс гээд хүнд сурталтай байдаг үнэхээр одоо эрдэнэсийн санг арвижуулах зорилго төрд ч байдаг. Төрийнхөө эрдэнэсийн сандаа бас иргэн аж ахуйн нэгж нь бас эрдэнэсээ хадгалуулмаар байдаг. Дунд нь яг юу гэдэг юм комисс гарч ирээд хүнд суртал гаргаад байдаг бол үүнийг одоо хүнд сурталгүй байлгах иргэдийн ч сонирхлыг төрийн ч зорилгыг хангах энэ чиглэл рүү нь бас комисс нь хөнгөн шуурхай хүнд сурталгүй ажиллуулах ийм зохицуулалт заалтыг бол хуульд тусгаад өгөх бололцоотой байгаа. Одоо бол яг үнэнийг хэлэхэд тодорхой сууж өгөөгүй байгаа. 

Ж.Ганбаатар: Монголбанк нэмж хариулъя. 2 номерын микрофон. 

Г.Энхтайван: Түүх соёлын хосгүй үнэт, үнэт, дурсгалт зүйлийн зэрэглэлийг тогтоох асуудал бол Соёлын өвийн тухай хуулиар явагдаж байгаа. Энэхүү хуульд зааснаар бол Соёлын яамны дэргэд байгаа мэргэжлийн зөвлөл бол тухайн одоо үнэт зүйлийн бол зэрэглэлийг тогтоож өгдөг байгаа. Энэ шинэчилсэн найруулгад  15.3 дээр заасан соёлын асуудал хариуцсан төрийн захиргааны төв байгууллага нь Монголбанкны хүслийн дагуу соёлын үнэт, хосгүй үнэт дурсгалт зүйлсийн талаарх бүртгэл мэдээллийг гаргаж өгнө гээд тодруулж оруулсан байгаа. Тухайн одоо хуулийн заалтын дагуу бол Монголбанк соёлын асуудал эрхэлж байгаа төрийн захиргааны төв байгууллагаас өгсөн хүсэлт гаргаад тухайн хосгүй үнэт, үнэт, дурсгалт зүйлийн талаар бүр бүх төрлийн мэдээллийг бол дэлгэрэнгүй байдлаар авах боломжтой. 
Мэргэжлийн зөвлөлийн үйл ажиллагааны талаар бол одоо энэ хууль хэлэлцэгдээд явах юм бол дэд ажлын хэсэг дээр бол ярилцаад нарийвчилсан зохицуулалтуудыг хийгээд явж болох байх гэж бодож байна. 

Ж.Ганбаатар: Гишүүд асуулт асууж хариулт авч дууслаа. Үг хэлэх гишүүд нэрсээ өгье. Аюурсайхан дарга өгсөн байгаа. Танхимаас үг хэлэх гишүүд алга байна. Аюурсайхан гишүүн үг хэлье. 

Т.Аюурсайхан: Гишүүдээ өдрийн мэнд хүргэе. Эрдэнэсийн сангийн тухай хуулийг шинэчилж найруулсан юм байна. Үзэл баримтлал нь бол өмнөх хуулийнхаа үзэл баримтлалаас нэг их ялгаатай юм бол онц харагдахгүй байна. Хууль дээрээ төсөл дээрээ ажлын хэсэг гаргаад сая гишүүдийн хэлж байгаа асуудлууд дээр нэлээд тусгаж өгөх шаардлагатай байна. Нэлээд төрийн болон албаны нууцын тухай хуулийг хамт өргөн мэдүүлсэн хууль дээр байгаа болов уу. Энэ дээр ... албаны нууцын тухай хуулийн 13 б дээр Улсын эрдэнэсийн сан мөнгөн тэмдэгтийн нөөцийн тухай болон нөөцийн сангийн байршил тэдгээрийн хамгаалалтын тухай мэдээлэл төрийн нууцад хамаардаг. 

Тэгэхээр өөрөөр хэлбэл эрдэнэсийн сангийн нөөцийн тухай асуудал бол бүхлээрээ төрийн нууц байдаг л даа. Тэгэхээр сая Монголбанк яагаад нөөцийн хэмжээ эд зүйлсийн хэмжээг нь илээр хэлээд байгаа юм бэ. Энэ дээр Байнгын хороо яг хэлэлцэж байгаа асуудлынхаа онцлогийг нь харж байгаад ямар хэсгийг нь хаалттай хийх вэ. Ямар хэсгийг нь нээлттэй хэлүүлэх вэ гэдэг дээрээс зохицуулалт хийгээд явах ёстой. 
Тэгэхээр энэ дээр би бас удаа дараа хэлээд байгаа юм. Энэ эрдэнэсийн сангийн нөөцийн тухай болон эд зүйлсийн тухай нууцлаад байх цаашдаа шаардлагагүй. Төрийн болон албаны нууцын тухай хуулиас зөвхөн тэр байршил хамгаалалтын тухай мэдээлэл нь нууц байж болох юм. Бусад асуудлыг нь нээлттэй байлгахгүй бол нууц гэдэг асуудлын цаана энийг үнэгүйдүүлэх үрэн таран хийх асуудал их яваад байдаг. Тэгэхээр бид энэ хууль дээр орсон зарим өөрчлөлт дээр эрдэнэсийн сангийн цар хүрээг нэмж байгаа юм байна л даа. 

Зарим эд зүйлсүүдийг нэмж байгаа юм. Тэгээд бид нэмээд байдаг. Арвижуулаад байдаг. Нууцлаад байхаар дахиад цаашдаа үнэгүйдүүлээд л завшаад л ингээд л байдаг. Энийг нь хариуцлагын хууль оруулаад бас өндөрсгөх хэрэгтэй. Ялангуяа эрдэнэсийн санг хариуцаж байгаа албан тушаалтнуудын хариуцлагыг нь чангатгах өндөрсгөх энэ дээр одоо зөрчил гарах юм бол алдагдах юм бол одоо энэ холбогдох этгээдүүд дээр нэлээд чанга эрүүгийн хариуцлага хүлээлгэх ийм шаардлагатай. Эрдэнэсийн санд бол байгаад байх үнэхээр одоо онцын зүйл бас байхгүй болсон. Өөрсдөө бас бизнес хийдэг үе үеийн албан тушаалтнууд эндээсээ албан тушаалын эрх мэдлээ урвуулж эд зүйлсээ өгдөг зах зээл рүү. Эргээд тэрийгээ хэд дахин өндөр үнээр эргүүлж худалдаж авдаг. Ийм асуудлууд байсаар байсан. 
Энийг бол нэлээд хуулийн хариуцлагуудыг чангатгах хэрэгтэй. Монгол улс ямар том агуу түүхтэй билээ. Тийм учраас энэ эрдэнэсийн санг бол нэлээд арвижуулах хайрлах хамгаалах гэсэн ийм боломжтой. Тэгээд энэ чигтээ энэ нууцын зэрэглэлээс эрдэнэсийн сангийн нөөцийн асуудал төсвийг баталдаг нууц гээд л онц маш нууцын зэрэглэлтэйгээр энэ бол ямар ч шаардлагагүй. Нууцлаад байх юм бол байдаггүй. 

Ж.Ганбаатар: Аюурсайхан гишүүнд нэг минут сунгаж өгье. 

Т.Аюурсайхан: Тэгээд энэ дээр нууцын зэрэглэлээсээ эд зүйлс нөөцийн асуудлыг бас хасах холбогдох, дагалдах хуулиудад өөрчлөлт оруулах шаардлагатай байна. Монголбанк анхаарах ёстой. Өнөөдрийн байдлаар эрдэнэсийн сангийн тухай хууль, төрийн болон албаны нууцын тухай 2016 оны 12 сард баталсан нууцын тухай хууль хүчин төгөлдөр мөрдөгдөж байгаа энэ эрдэнэсийн сангийн нөөцийн, Улсын эрдэнэсийн сан, мөнгөн тэмдэгтийн нөөцийн тухай болон нөөцийн сангийн байршил хамгаалалтын тухай мэдээлэл, төрийн нууц тэгэхээр энэ хамгаагүй яагаад хууль зөрчөөд мэдээлээд байгаа юм бэ. Хэмжээ эд зүйлс тоо хэмжээ бол төрийн нууц шүү дээ. 
Ж.Ганбаатар: Булгантуяа гишүүн үг хэлье. 

Х.Булгантуяа: Сая Аюурсайхан гишүүн нэлээд дээр нь саналаа хэлчихлээ. Хэд хэдэн зүйл дээр ашгүй анхаарах хэрэгтэй байна. Сая Жавхлан гишүүн бас хэлж байна. Яг энэ хүнд суртлыг багасгах тэгээд одоо энэ үзмэрүүдийг үнэлэх дээрээс нь нэмээд түрүүн бас ярьсан. Эх үүсвэрийг нь тодорхойлох гээд энэ дээр бол учир дутагдалтай асуудлууд бас зөндөө байгаа. Энийг одоо сайжруулах тал дээр төдийлөн бас оновчтой санал санаачилга энэ хуулийн төсөл дээр бас орж ирсэнгүй юу даа гэж бас харагдаад байна. Насжилтыг тодорхойлоход хэчнээн сар хүлээдэг биш энэ багаж техник, тоног төхөөрөмж нь нэг их үнэтэй биш юм шиг байна лээ шүү дээ. 
Хэрвээ үнэхээр энэ эрдэнэсийн сангаа нэг олон улсын түвшинд хүргэе гэж бодож байгаа бол магадгүй энийг шинжлэх ухааны академитай байдаг юм уу, Соёлын яамтай хамтарч байгаад энийг нь авдаг. Дээрээс нь нэмээд соёлын өвийг хамгаалъя, хайрлая гэж манай Соёлын яам ажиллаж байгаа бол түргэн шуурхай Монголын хосгүй үнэт болон бусад энэ үзвэрүүдийг үнэлдэг хадгалдаг горимын өнөөдөр баталдаг. Энэ дээр бас хамтарч ажиллах Соёлын тухай хуулиар энэ нь зохицуулагдаад яваад байгаа биш энэ нэн ховор гэж байгаа хосгүй үнэт гэж байгаа энэ зүйлүүд дээр шаардлагатай тохиолдолд энийг дагуулаад Соёлын тухай хуульд ч гэсэн өөрчлөлт оруулж болно. 

Тэгэхээр ийм байдлаар бас нэг уян хатан хандаач ээ гэдэг ийм саналыг хэлэх гэсэн юм. Тэгээд энийг магадгүй ажлын хэсгийн гишүүд маань ажлын хэсгийнхээ хүрээнд саналуудыг оруулаад түлхүү сайжруулах хэрэгцээ шаардлага байна гэдэг ийм санал хэлэх гэсэн юм. 
Ж.Ганбаатар: Баярлалаа. Одоо Доржханд гишүүн үг хэлнэ. 
Т.Доржханд: Баярлалаа. Тэгэхээр энэ хуулийн шинэчилсэн найруулгын төслийн 14.1-д ингээд эрдэнэсийн сан төрийн тусгай хамгаалалтад байна гээд. Тэгэхээр төрийн тусгай хамгаалалтад байна гэдэг чинь ер нь бол нууцын зэрэгтэй байна гэсэн үг. Тэгэхээр энэ өгүүлбэр дээр анхаараач ээ. Тэгээд нууцын зэрэгт оруулна гээд төрийн тусгай хамгаалалтынхан оролцоод нууцын тэмдэг дарж л байх юм бол тэнд чинь ингээд жирийн хүн тэр мэдээллийг авах битгий хэл Их Хурлын гишүүн хүртэл авч чадахгүй байна шүү дээ. Гэтэл ямар нэгэн том хэмжээний худалдан авалт хийлгээд ирэхэд энэ чинь нууц объект болохоор тендерийг нь шууд гэрээгээр авъя. Тэгээд нэг тендер зарлахгүйгээр гэрээ байгуулдаг. 
Дээрээс нь энэ одоо нөөцийн асуудал чинь, алтны асуудал чинь өөрөө ингээд улсын нууц юм. Тийм болохоор  өөрөө ингээд нууцын журмаар явъя гээд. Тэгээд би тухайлбал Монголбанкны удирдлагууд нь маш олон тийм хууль бус ажлуудаа бүгдийг нь сайхан ингээд нууцад хамааруулаад тэгээд сайхан ингээд архивлаад явдаг эмч үздэггүй маш олон бохир гэрээ хэлцлүүдийг удаа дараа олон жил хийж байсан ийм юмнууд маш их байна. 
Ийм болохоор хэнээсээ ингэж нууцалж энэ нууцаар дамжуулж хулгай хийдэг байдлыг зогсоох хэрэгтэй. 

2012-2016 онд 50 орчим гэрээ хэлцлүүд бүгдээрээ нууцаар явсан байдаг. Одоо ч гэсэн энэ ингээд үржилдээд байна. Эд нар нь яг нууцын асуудал уу гэхээр үгүй дандаа наймаа, дандаа хулгай. Арай Монголбанкыг хэн ч хянадаггүй. Монгол Улсын төсвийг бол Монгол Улсын Их Хурлын гишүүд нээлттэй хэлэлцээд гүйцэтгэлийг нь яриад аудитын газар ороод явдаг бол Монголбанканд тийм юм байхгүй. Юу ч байхгүй дандаа хулгай. Ийм болохоороо материалаа өгөхгүй байгаа байхгүй юу. Ийм болохоороо Монголбанкны ерөнхийлөгч удирдлага болохын төлөө бүгд уралдаж байгаа байхгүй юу. Яагаад гэвэл маш хаалттай бүтэц болчихсон. Ийм болохоор бид нар энэ асуудал дээр одоо цэг тавих хэрэгтэй. Аюурсайхан гишүүний хэлж байгаа үнэн шүү дээ. 
Хулгай хийгээд байна гэж. Жижигхэн асуудал дээр хүртэл хулгай хийдэг шүү дээ. Монголбанкны удирдлагад би ийм олон хөөрөгтэй, ийм мундаг юм гээд телевизээр яриад явж байдаг. Гэтэл өөрөө шийдвэр гаргаад худалдан авалтаа зохион байгуулж байдаг сонирхлын зөрчилтэй ийм хүмүүс байж болохгүй шүү дээ. Энэ чинь муухай шүү дээ. Тэгэхээр худалдан авалт чинь өөрөө ил тод нээлттэй өрсөлдөөнтэй байх ёстой. Тэгээд цаашаа борлуулж байгаа тохиолдолд мөн ил тод байх ёстой. Монголбанк чинь өөрөө шилэн байх ёстой. Яг ингээд асуудлууд мөн одоо зарим асуудлууд нь Үндэсний аюулгүй байдалтай холбоотой асуудал байх юм бол тэр нь уусагддаг юм байгаа биз. 
Гэтэл энэ Монголбанкны үйл ажиллагаа чинь маш их хаалттай. Бүгд нууц нууц гэж явсаар байгаад өнөөдөр ингээд нэг идээ бээр нь шахцалдсан газар болоод байна шүү дээ. Ийм болохоороо энэ нэг нууцлаг зүйлийг болих хэрэгтэй. 

Ж.Ганбаатар: Гишүүд асуулт асууж үг хэлж дууслаа. Одоо Жавхлан гишүүн үг хэлэх юм уу. Жавхлан гишүүн үг хэлье. 

Б.Жавхлан: Ганбаатар дарга аа энэ чинь яагаад байна вэ. Үг хэлнэ гээд хамгийн түрүүнд бичсэн байхад чинь хэлүүлэхгүй хасах нь ээ. Тийм үү, уучлаарай. Төсвийн байнгын хорооны дарга учраас хамгийн сүүлд хэлүүлж байгаа юм байна. 

Баярлалаа танд. Үг хэлье Жавхлан гишүүн. 

Б.Жавхлан: Тэгвэл тэнд бичих ямар шаардлага байгаа юм бэ. 

Ж.Ганбаатар: Анзаарсангүй хэрэлдээд яах вэ. Та үгээ хэлье. 

Б.Жавхлан: Та тэгвэл та дуугүй л хэлнэ биз дээ. Төсвийн байнгын хороо энэнд ямар хамаатай юм. 

Бямбацогт гишүүнд баярлалаа. Санал хүлээж авч байгаад. Тэгэхээр энэ хуульд ажлын хэсэг ажиллахад нь идэвхтэй оролцож энэ саналуудаа хэлнэ. Сая ер нь энэ гишүүдийн хэлж байгаа ер нь их олон саналууд давхцаж зөв санаанууд хэлж байна шүү. 

Энийг аягүй ил тод либералчлах хэрэгтэй байх. Тэгж байж энэ эрдэнэсийн сан маань өөрсдөө олон нийтэд ил тод хүртээмжтэй байж байж Монгол орны маань түүх соёлын өвийг хадгалсан хосгүй үнэт зүйл гэдэг агуулга нь илүү их тод гарч ирэх ёстой юм. Тэгэхээр одоо хосгүй үнэт зүйлийг эрдэнэсийн сандаа төвлөрүүлэх тэр процессыг цаашид улам ил тод ардчилалтай либералчилж тэрэнд нь одоо тодорхой хэмжээний хөрөнгө санхүүг  нь нээлттэй гаргаж байдаг ийм чиглэл рүү нь өөрчлөх нь хамгийн чухал шүү. 
Сая түрүүн би өнөөдөр нууцлалын асуудлыг хөндсөн юм. Гишүүд бас адилхан хөндөөд л байна. Энхтайван дарга нэг л тод хэлж өгөхгүй байх юм. Өөрөө сайн ойлгохгүй байна уу, эсвэл мэдэхгүй байна уу? Энэ одоо яг энэ эрдэнэсийн санд үзмэр цуглуулга, процессоо ингэж яг бүр эхнээс нь ингэж бичиж байгаад, шат дараатай бичиж байгаад энийгээ эрэмбэлж байгаад тэгээд нууцлах хэрэгтэй шүү дээ. 

Нууцын яг эрэмбийг нь тогтоож байгаад. Тэгэхгүй одоо яг байгаа хуулиараа бараг бүх процесс нь нууц болоод байдаг юм. Ер нь бол гишүүд нийгэмд ингээд хардлага төрөх нь бол хуульд өөрт нь асуудал нь байгаа юм. Нэлээд хуучин хууль олон жил хөндөөгүй. Тэгэхээр одоо энэ хуулийг бол өөрчлөх цаг нь болчихсон. Нууцлалын жагсаалтаа эрэмбэлж гаргаж байгаад эхнээс нь шаардлагагүй зүйлүүдийг нууцлалаас нь гаргах хэрэгтэй. Үнэхээр яг хадгалалт хамгаалалт, тээвэрлэх энэ тэр гээд гэмт халдлагад өртөж болзошгүй ч юм уу тиймэрхүү шатны зүйлийг нь бол нууцлалд нь үлдээгээд олон нийтэд ил байх ёстой хэсгийг нь бол ил болгох цаг нь болсон юм. Тэгээд ийм зүйлүүд дээрээ анхаараарай. 
Дахиж хэлэхэд эрдэнэсийн санд байгаа үнэт зүйлүүд маань одоо олон нийтийн хяналтад байж олон нийтэд одоо үзэж харахад нь хүртээмжтэй байх тусмаа илүү их үнэт зүйл, хосгүй үнэт зүйл гэдэг энэ агуулга нь илүү тод гарч ирдэг юм шүү гэдгийг хууль дээрээ их сайн анхаараарай. Хууль дээр ажиллах ажлын хэсэгт орж ажиллана. Идэвхтэй оролцож ажиллана гэж бодож байна.

Баярлалаа. 

Ж.Ганбаатар: Баярлалаа. Гишүүд асуулт асууж, үг хэлж дууслаа. Одоо санал хураалт явуулъя. Онлайнаар оролцож байгаа гишүүд MyParliament программаа шинэчилсэн гэдэгт итгэж байна. 

Одоо санал хураалт явуулъя. Танхимд оролцож байгаа гишүүд кноп дээрээ дараад явчихна. Зөв үү. 

Бүгдээрээ MyParliament уу. Санал хураалт явуулъя. Эрдэнэсийн сангийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн үзэл баримтлалыг дэмжих нь зүйтэй гэсэн томьёоллоор санал хураалт явуулъя. 

Санал хураалтад оролцсон гишүүдийн 75 хувийн саналаар хуулийн төсөл дэмжигдлээ. 

Ажлын хэсгийнхэнд баярлалаа. Бямбацогт гишүүнд баярлалаа. 

Ганхуяг гишүүн санал, дүгнэлт уншина. 

Дараагийн асуудалдаа оръё. Төмөр замын тээврийн тухай хуулийн шинэчилсэн найруулгын төслийг хамт өргөн мэдүүлсэн хуулиудын төслийг хамтад нь хэлэлцэнэ. 
Ажлын хэсгийг оруулъя. Халтар сайд хаана байна. 
Хуул санаачлагчийн илтгэлийг Зам, тээврийн хөгжлийн сайд халтар хийнэ. Ажлын хэсгийн хоёрдугаар микрофоныг өгье. 

Л.Халтар: Улсын Их Хурлын Байнгын хорооны эрхэм дарга, гишүүд ээ, 

Монгол Улсын Их Хурлаас төмөр замын тээврийн тухай хуулийг 2007 онд батлан 2012, 2015, 2017 онуудад нэмэлт өөрчлөлт оруулсан байдаг. Төмөр замын тээврийн тухай хуулиар төмөр замын тээврийн үйл ажиллагаа, тээвэрлэлт, хөдөлгөөний аюулгүй байдлын талаарх зарим харилцаанаас гадна, тулгамдсан олон асуудлууд урган гарч салбарын эрх зүйн орчныг боловсронгуй болгох шаардлага өнөөдөр үүсээд байна. Монгол Улсын хууль, тогтоомжийн тухай хууль, Монгол Улсын Их Хурлын 2010 оны 32 дугаар тогтоолоор баталсан төмөр замын тээврийн талаар төрөөс баримтлах бодлого, 2017 оны 11 дүгээр тогтоолоор баталсан хууль, тогтоомжийг боловсронгуй болгох үндсэн чиглэлийг үндэслэн Төмөр замын тээврийн тухай хуулийн шинэчилсэн найруулгын төслийг Засгийн газраас Улсын Их Хуралд өргөн мэдүүлж өнөөдөр Байнгын хорооны хуралдаанд хэлэлцүүлэхэд бэлэн боллоо. 
Хуулийн шинэчилсэн найруулгын төсөл нь 11 бүлэг, 72 зүйлтэй бөгөөд төмөр замын дэд бүтцийн ангилал өмчлөл, эзэмшил, бүтээн байгуулалт, дэд бүтцийн үйлчилгээ, төмөр замын тээврийн зориулалттай газар, төмөр замын дэд бүтэц хөдлөх бүрэлдэхүүн, тэдгээрийг үйлдвэрлэх, угсрах, засварлах ашиглах, төмөр замын сүлжээ байгуулахад баримтлах үндсэн зарчмууд. Тээвэрлэлтийг төрөл ангиллын дагуу зохион байгуулах зэрэг зохицуулалтыг хуулийн төсөлд тусгасан болно. Хөгжлийн бодлого, төлөвлөлт түүний удирдлагын тухай хууль, захиргааны ерөнхий хууль, стандартчилал тохирлын үнэлгээний итгэмжлэлийн тухай хуульд нийцүүлэн Улсын Их Хурал, Засгийн газар, Аймаг нийслэлийн засаг дарга, төрийн хяналтыг хэрэгжүүлэх нэгж болон төмөр замын хөдөлгөөний удирдлага зохицуулалтын асуудал хариуцсан байгууллагын бүрэн эрх чиг үүрэгт холбогдсон өөрчлөлтүүд орууллаа. 

Мөн Захиргааны ерөнхий хуульд нийцүүлэн төмөр замын тээврийн нийтлэг багц дүрмээр зохицуулж байгаа. Төмөр замын тээврийн аюулгүй байдал, дэд бүтэц, тээвэрлэлт, гал тэрэгний хөдөлгөөн зохицуулалт, хөдлөх бүрэлдэхүүн, чингэлэгтэй холбоотой суурь харилцааг хуулийн төсөлд тодорхой тусгасан болно. Тус хуулийн төсөл батлагдсанаар төмөр замын тээврийн салбарт төрийн бодлогын нэгдмэл уялдааг хангах, төрөөс төмөр замын тээврийн талаар баримтлах бодлогыг төлөвлөлттэйгөөр хэрэгжүүлэх, тээврийн сүлжээг өргөжүүлэн олон улсын хамтын ажиллагааг хөгжүүлж төмөр замын дэд бүтэц хөдлөх бүрэлдэхүүний өмчлөл, эзэмшил, ашиглалтын эрх зүйн орчин сайжран тэдгээрийн үйлдвэрлэл, угсралт, ашиглалт боловсронгуй болж инновацыг нэвтрүүлэн салбарын шинэ бүтээн байгуулалттай холбоотой үйл ажиллагааг нэмэгдүүлэхэд олон улс бүс нутаг орны дэвшилтэт технологи эзэмших, хөрөнгө оруулалт татах боломж бүрдэж тээврийн үр ашгийг нэмэгдүүлэх эерэг үр дүн гарах ач холбогдолтой гэж үзэж байна. 

Төмөр замын тээврийн тухай хуулийн шинэчилсэн найруулгыг баталснаар үүсээд байгаа хийдэл давхардал болон зохицуулалтгүй байгаа зарим харилцааг хуульчлах замаар салбарын эрх зүйн орчин сайжирч төмөр замын тээврийн салбар эрчимтэй хөгжиж, Монгол Улсын эдийн засаг, нийгэмд бодитой эерэг үр дүн гарна гэж үзэж байна. 

Хуулийн төслийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 

Ж.Ганбаатар: Ажлын хэсгийг танилцуулъя. Зам, тээврийн хөгжлийн сайд Халтар, Зам, тээврийн хөгжлийн яамны Төмөр, зам далайн тээврийн бодлогын хэрэгжилтийг зохицуулах газрын дарга Артур, Зам, тээврийн хөгжлийн яамны Төмөр зам, далайн тээврийн бодлогын хэрэгжилтийг зохицуулах газрын ахлах шинжээч Мяндасмаа, Булганхүү, Сумъяабаатар гэсэн ийм ажлын хэсгүүд байна. 
Хуулийн танилцуулгатай холбоотойгоор асуулт асуух Байнгын хорооны гишүүд нэрсээ өгөхийг хүсье. 
Танхимд сууж байгаа гишүүд кнопоо дараад цахимаар бол чат дээрээ бичээд явчхаарай. Таны нэрийг нэмээд оруулчихъя. Энхбаяр гишүүн асуултаа асууя. 

Б.Энхбаяр: Баярлалаа. Тэгэхээр Төмөр замын тээврийн тухай хууль хэлэлцэх үү үгүй юу гэж ярих гэж байгаа. Гэхдээ энэ хуулийг хэлэлцэхээс илүү энэ хууль баталсан батлаагүйгээс үл хамаарч үүнээс илүү хүчин төгөлдөр үйлчилж байгаа гэрээ байгаа. 
Төмөр замын асуудал бол ерөөсөө л олон юм ярихгүй л дээ. Монгол Оросын хамтарсан 50, 50 хувийн хувьцаа эзэмшигчтэй Улаанбаатар төмөр зам гэсэн компани 1949 оны гэрээгээр үйл ажиллагаагаа явуулж байгаа. Энэ компанид Монгол Улсын хууль үйлчилдэггүй. Монгол Улсын Үндсэн хууль үйлчилдэггүй. Монгол Улсын Үндсэн хуульд зааснаар 1992 онд Үндсэн хуульдаа үндсэн хуульд нийцээгүй олон улсын гэрээг дагаж мөрдөхгүй гэж Үндсэн хуульдаа бид бичсэн байгаа. Гэтэл 1949 оны энэ гэрээнд Монгол Улс газар ашиглуулсныхаа төлбөр, мөн зарим төрлийн татварыг огт авдаггүй. Өөрөөр хэлбэл Монгол Улсын газрыг хугацаагүйгээр ашиглаж байгаа. 

Монгол Улсын Үндсэн хуульд зааснаар Монгол Улсын газрыг гадаадын иргэн хуулийн этгээд хугацаатайгаар төлбөртэйгөөр ашиглана гэж заасан. Энэ 49 оны гэрээ Монгол Улсын Үндсэн хуулийг зөрчиж байгаа. Энэ хэзээ засагдах вэ. Монгол Улсын Үндсэн хуульд нийцээгүй ийм байдалтай 30 жил явж ирлээ. Бид тусгаар тогтносон Монгол Улс. 

Монгол Улсын газрыг хугацаагүйгээр ингэж ашиглаж байдаг ийм монопол Үндсэн хуулиас давсан ийм .../минут дуусав/.

Ж.Ганбаатар: Энхбаяр гишүүний микрофоныг нэмж өгье. 

Б.Энхбаяр: Засах уу гэсэн асуулт байна. 

Хоёрдугаарт 2018 онд ОХУ-тай Зам, тээврийн дэд сайд байсан Цогтгэрэл гэж хүн тарифын хэлэлцээр байгуулсан. Энэ тарифын хэлэлцээрээр 25 жилийн хугацаатай мөрдөнө гээд хэлэлцээр байгуулсан. Энэ хэлэлцээрт 1949 оны гэрээг өөрчлөхгүй. Өөрчилбөл тарифын хэлэлцээр хүчингүй болгох болно гэдэг заалт оруулсан гэдэг мэдээлэл байна. Тийм одоо Үндсэн хуулиас давсан ийм гэрээ байгуулах эрхтэй Дэд сайд байж болох уу? Үүнийхээ одоо хариуд төлбөрт 1000 вагон Орост хугацаа нь ашиглалт нь дууссан 1000 вагон оруулж ирсэн гэдэг асуудал одоо яригдаж байгаа. Энэ одоо ямар вагон Орост ашиглалтын хугацаа нь дууссан хэчнээн вагон орж ирсэн бэ гэдэг ийм асуулт байна. 

Ж.Ганбаатар: Хэн хариулах вэ? 2 номерын микрофон Халтар сайд. Гишүүний асуултад хариулъя. 

Л.Халтар: Гишүүний асуултад хариулъя. Яах вэ зүгээр энэ шинэчилсэн найруулга бид нарт нэг ийм ойлголт байгаа шүү дээ. Нөгөө төмөр зам гэхээр л Улаанбаатар төмөр замаа хараад байдаг. Одоо бол тэр ойлголтоосоо гарах цаг болсон. Яагаад гэхээр говийн бүсийн төмөр замууд бий болсон. Удахгүй 2021 оноос ашиглалтад орно. Хувийн хэвшлийн төмөр замууд болсон. Төрийн өмчтэй компаниуд гарч ирсэн. 

25 жилийн хугацаатай байгуулсан тэр гэрээн дээр зүгээр 1949 оны хэлэлцээрийг мөрдөж ажиллана л гэдэг үг орсон юм билээ. Тэрнээс биш тэрийг өөрчлөхгүй барихгүй гээгүй. Манай дээр бол Гадаад яаман дээр 1949 оны хэлэлцээрийг өөрчлөөд манай хувилбар бол бэлэн болчихсон Оросын талд өгсөн. Хараахан Оросын талаас бидэнд энийгээ өөрчилнө гэдэг юм яриагүй. Засгийн газар хоорондын хурал бүр дээр энийг ярьдаг юм. Газрын төлбөрийн хувьд бол яах вэ энэ бусад аж ахуйн нэгжүүдтэй адилхан энэ сургууль цэцэрлэг, барилга байгууламжтай энэ газрууд дээр ялангуяа нийслэлд байгаа газрууд дээр бол газрын гэрчилгээ гарчихсан. Газрынх нь төлбөрийг төлөөд явж байгаа юм. 

Яг гол замын дагуу байж байгаа газар дээр бол одоо энэ асуудлыг хөндөхөд бол бас жоохон хүндрэлтэй шүү. Яагаад гэхээр би ганцхан зүйл хэлье. Энэ бид нарын мэддэг Од кино театраас урагшаагаа хуучин 500-гийн халуун ус гэж байсан үүнээс урагших төмөр зам хүртэлх бүх газар бол 49 оныхоо хэлэлцээрээр Орост одоо манайхан зам барихдаа өгчихсөн ийм байсан юм билээ. Тэгээд цаг хугацааны юунд явсаар байгаад үндсэндээ төмөр замын дагуу одоо нэг нарийхан коридор үлдсэн. Ер нь бол бид нар анх төмөр замыг барих үед Монголоос оруулсан ганц юм нь газар. Бусад бүх зүйлийг Оросын ЗХУ-ын талаас л оруулсан юм байна лээ. Тэгэхээр энэ бол өнөөдөр одоо бас. 

Ж.Ганбаатар: Энхбаяр гишүүн тодруулъя. 

Б.Энхбаяр: Төрийн албаны тухай хуульд зааснаар албан тушаал авлигын гэмт хэргээр ял шийтгэгдсэн этгээд төрийн албанд ажиллахгүй гээд хууль баталсан мөрдөгдөж байгаа. Танай төмөр замын салбарт нэг Пунцаг гэж дарга. Хятадуудаас хахууль аваад эрүүгийн ял авсан хүн одоо хүртэл дарга хийгээд явж байгаа. Тэгээд энэ Цогоо, Пунцаг гэсэн нөхдүүд ковидыг төмөр зам дагасан байдлаар алдлаа гэдэг асуудлыг Улсын Их Хурлын гишүүд тавингуут Улсын Их Хурал руу 16 мянган салаавч өгч байна гэж ярьж байгаа. Та энийг ер нь өөхшүүлж байгаа юу? Танай салбарт авлигач хүн ажиллах ёстой юу? Монгол Улсын хууль энэ байгууллагад үйлчлэх үү? Гэдэг ийм асуулт байна. 
Ж.Ганбаатар: Халтар сайд хариулъя. 

Л.Халтар: Улаанбаатар төмөр зам байгуулах тухай 1949 оны хэлэлцээр дэр нэг заалт байдаг юм. Улаанбаатар төмөр зам Монгол Улсын нутаг дээр үйл ажиллагаа явуулна. Монгол Улсын нутаг дээр үйл ажиллагаа явуулж байгаа учраас Монгол Улсын хуульд захирагдаж ажиллана гэсэн маш тодорхой заалт бий, нэгдүгээр хариулт. 

Хоёрдугаарт нь тэр хүмүүсийн авлига хээл, хахууль авсан өмнө нь ямар байсан талаар мэдэхгүй юм. Бид нар хэрвээ одоо би тэрийг мөрдөгч биш болохоор сайн мэдэхгүй юм. Өөхшүүлээгүй л дээ. Тэр хүнийг ажилд авахад энэ хүн ямар байна гээд лавлагааг нь Авлигатай тэмцэх газраас авдаг юм билээ. Зүгээр ёс зүйн хороо гэж төмөр замд бий. Би ч өмнө нь тэрийг нь тодорхой хугацаагаар ахалж ажиллаж байсан. Би бол Ёс зүйн хорооныхонд чиглэл өгсөн. 

Би турхираагүй шүү дээ гишүүнээ. 

Ж.Ганбаатар: Энх-Амгалан гишүүн асуулт асууна. 

Б.Энх-Амгалан: Төмөр замын тухай хуулийн шинэчилсэн найруулгын төсөл өмнөх Засгийн газрын үед өргөн баригдсан юм. Энэ бол одоо мөрдөгдөж байгаа хууль нь бол бас төмөр замын энэ өсөн нэмэгдэж байгаа хэрэгцээ шаардлага төмөр замын харилцаанд үүсээд байгаа энэ давхардал, зөрчил, хийдлийг бол бас иж бүрнээр нь зохицуулж чадахгүй байгаа юм. 

Тийм учраас энэ төмөр замын харилцаанд хамаарах асуудлыг бүхэлд  хамааруулж суурь зохицуулалтуудыг нь хуульчлах үүднээс энэ шинэчилсэн найруулга орж ирж байгаа юм. Энэ бол заавал өргөн баригдах ёстой. Шинэчлэгдэх ёстой. Ийм хэрэгцээ шаардлагатай хууль. 

Үүнтэй холбоотойгоор энэ төмөр замын өмчлөх асуудал. Эзэмших асуудал. Тээвэр зохицуулалтын олон асуудлууд дагаж орж ирж байгаа. Би зүгээр ганцхан асуудлыг л  энэ дээр нэг тодруулах гээд байгаа юм. Тэр нь юу вэ гэхээр зэрэг ОХУ-д Монгол Улсын Ерөнхий сайдын төрийн айлчлал хийхийн өмнө бид нар хэд хэдэн асуудлыг ОХУ-тай шийдсэн юм. ОХУ-д нэлээд олон жил яригдаж байсан энэ өмчийн асуудал айдаг ОХУ-ын. Энэ өмчийн асуудлыг шийдсэний үр дүнд одоо ингээд 460 гаруй айл өрх ОХУ-аас тэр байж байгаа байруудыг нь буцааж эзэнд нь хувьчлах энэ асуудал шийдэж ингээд нэг шийдэгдэж байх шиг байна. Орох оронтой болж байх шиг байна. 

Хоёр дахь нь төмөр замын дагуух газрын асуудал байдаг юм. Энэ төмөр замын одоо 70 жилийн ойн босгон дээр одоо энэ газрын асуудлуудыг шийдээд дуусчихсан. Төмөр замын акцизын асуудал байдаг юм. Энийг бид нар Их Хурлаар оруулаад шийдээд дуусчихсан. Төмөр замын Монпи-1, Монпи-2 гээд зээлийн асуудал байгаа юм. Энийг бид нар бас айлчлалын өмнө шийдээд дуусгасан. Ингээд Монгол Улс бол төмөр замын өрийг өөр дээрээ аваад тэгээд одоо үндсэн хөрөнгийг нь нэмэгдүүлчихсэн юм. Ийм учраас бол Монголын талаас хийх ажил бол хийгээд дуусчихсан. Одоо ингээд үндсэн хөрөнгө нэмэгдэх юм бол төмөр замын баланс цэвэрлэгдээд дээр нь төмөр зам.../минут дуусав/.

Ж.Ганбаатар: Энх-Амгалан гишүүний микрофоныг нэмж өгье. 

Б.Энх-Амгалан: Өөрөө өөрийнх нь эдийн засгийн эргэлтийнхнийгээ зээл аваад явчих ийм бололцоо боломж бүрдэх юм. Тэгэхээр ОХУ-ын талаас бол одоо ингээд манайд хөрөнгө оруулалт хийх ёстой буюу тэр зөрүүг нь одоо төлөх ёстой. 50, 50 хувь учраас. Энэ ажил хир ахицтай явж байна. Энэ талаар гэрээ хэлэлцээр хийгдэж байна уу? Яриа хөөрөө явагдаж байна уу? Төр, Засгийн газрын хуралдааны үеэр хийгдсэн ажлууд хир ахицтай байна гэдэг талаар л асуух гэсэн юм. 

Ж.Ганбаатар: Халтар сайд гишүүний асуултад хариулъя. 

Л.Халтар: Энх-Амгалан гишүүний асуултад хариулъя. Энэ акцизын асуудал бол та мэдэж байгаа. Таны үед үндсэндээ бүрэн шийдэгдээд дууссан. Монпи-1, 2-ын хувьд бол бид нар ОХУ-ын талаас ирсэн саналуудыг Сангийн яаманд өгөөд Сангийн яамнаас эцсийн хариугаа хүлээгээд байж байгаа. Яриа хэлцэл бол явагдаж байна. Сая Энэ чинь өчигдөр Монгол, Оросын Засгийн газар хоорондын комиссын хурал болох ёстой байсан боловч Оросын талаас хойшлуулах санал ирсэн. Энэ хурал дээр одоо тов тодорхой болоод ирэхээр энэ асуудал бас яригдана. Бид нар Сангийн яам руу бас дахиад хүсэлт явуулсан. Энэ Оросын талаас тавьсан асуудлууд дээр Сангийн яам маш тодорхой байр суурь гаргаж өгөөч гэдэг дээр яагаад гэхээр дандаа мөнгө төгрөг төлбөр тооцоотой асуудал байгаа учраас. Тэгэхээр Сангийн яамны энэ санал хүлээгдэж байгаа. Бусад асуудлууд хэвийн явагдаж байна. 
Ж.Ганбаатар: Ганхуяг гишүүн асуултаа асууя. 

Х.Ганхуяг: Хэдэн асуулт байна. Манайх бол яах аргагүй Орос ах нар гэж их харьцдаг. Зүгээр бид нарын бодож байгаагаар бол энэ бол яах аргагүй колоничлолын 70 жил байсан. Яг тэр сэтгэхгүй, яг тэр хэлэлцээр нь бол одоо хүртэл манай энэ төмөр замын хэлэлцээр яг тэр чигээрээ явдаг. Тэгээд ямар учиртай энэ төмөр зам энэ Улаанбаатар хот дахь газрыг нь олгосон юм бэ. Ямар төлбөр авсан юм бэ. Та нар ер нь яг энэ Монгол улсаа төлөөлж энэ Улаанбаатар төмөр замын асуудлыг шийддэг юм уу. Аль эсвэл Улаанбаатар төмөр зам тэр хамтарсан нийгэмлэг төлөөлж энд орж ирж суудаг юм уу гэдэг нэгдүгээр асуулт байна.
Тэгээд энэ Тавантолгой, Зүүнбаянгийн төмөр замын барилгын ажил яагаад төрийн нууцад хамаардаг юм бэ. Өнөөдрийг хүртэл энд ямар хэмжээний мөнгө орсон юм бэ. Тэгээд энэ төмөр замаа яахаараа Улаанбаатар төмөр замд түрээсэлнэ гээд одоо явж байдаг юм бэ. 

Цаашдаа яг энэ Тавантолгой, Зүүнбаянгийн төмөр замыг барихад хэчнээн хэмжээний мөнгө орох юм бэ. Би дээр Халтар сайдаас асууж байсан. Та энүүгээр яг юу тээвэрлэх гэж байгаа юм бэ гэж асуухад та сайжруулсан түлш Тавантолгойгоос зөөнө гэж ярьсан. Энэ төмөр замын хүчин чадал чинь өөрөө 15 сая тонн гэж би ойлгосон л доо. Тэр Тавантолгой, Зүүнбаянгийн хүчин чадал. Гэтэл Улаанбаатар хот бол сайжруулсан түлш гээд жилд нэг 700 мянган тонн л түлж хэрэглэдэг юм байна лээ шүү дээ. Тэгээд нэг тэрбум доллар, 2 тэрбум доллар зарцуулаад 700 мянган тонн түлш Улаанбаатар хот руу тээвэрлэхийн тулд энэ төмөр замыг барьж байгаа юм уу? Эдийн засгийн үр ашиг нь юу байх юм бэ. Улаанбаатар төмөр зам түрээслэхдээ ямар үнэ ханшаар түрээслэх юм бэ. Тэр түрээснийх нь төлбөр ямар хугацаанд өөрийгөө нөхөх юм бэ. 

Ж.Ганбаатар: Хоёр номерын микрофон өгье. Гишүүний асуултад хариулъя. 

Л.Халтар: Улаанбаатар хотод байж байгаа төмөр замын байгууллагуудын оршиж байгаа газрын гэрчилгээг нийслэл хотоос өгсөн. Энийгээ бол Улаанбаатар төмөр зам хүсэлт тавьсан. Энийгээ газрын төлбөр бусад байгууллагууд ямар байдаг вэ. Яг тэр хэмжээгээр Улаанбаатар төмөр зам төлж явж байгаа. Нэгдүгээр хариулт. Дуудлага худалдаагаар аваагүй ээ. Дуудлага худалдаагаар аваагүй юм. 

Би асуултаа эхлээд дуусгая даа. Тавантолгой, Зүүнбаян энэ яагаад төрийн нууцад орсныг нөгөө нууцын зэрэгтэй асуудал учраас шаардлагатай гэвэл би танд жичид нь өгье. Одоо тэгээд би энийг чинь нийтийн өмнө яриад байж болохгүй байна. Тавантолгой Зүүнбаян чиглэлийн төмөр замын оператор хэн байх вэ гэдэг асуудлын талаар Үндэсний аюулгүй байдлын зөвлөлийн зөвлөмж гарсан. Энэ зөвлөмж дээр маш тодорхой туссан. Зөвлөмж нууцаар гарсан учраас би яг юу юу гэж бичсэнийг бол одоо ингээд нийтийн өмнө хэлэх бололцоо алга байна. Бичгээр нууцаар би танд хүргүүлье. Юу тээвэрлэх гэж байна гэж. Би хамгийн эхний жишээ одоо төмөр зам ашиглалтад орлоо хамгийн эхний ачаа бол сайжруулсан түлшний түүхий эд гэж хэлсэн. Тэрний дагуу байж байгаа бүх энэ уул уурхайн орд газрууд ашиглалтад орно. 

Дээрээс нь бид нар өнөөдөр бол зөвхөн Баяннуур чиглэл рүү чиглэсэн Гашуун сухайт, Ганц мод боомтын тээвэр байж байна. Бид нар энэ гол замтайгаа холбосноор цаашдаа Замын-Үүдээр энэ нүүрсийг тээвэрлэх бүрэн бололцоотой. 

Ж.Ганбаатар: Ганхуяг гишүүн тодруулъя. 

Х.Ганхуяг: Яагаад энэ асуудлуудыг сөхөж яриад байна гэхээр өнөөдөр та ингээд хууль оруулж ирж л байна л даа. Энэ хууль бол тэр Улаанбаатар төмөр зам гэдэг компанид үйлчлэхгүй хууль шүү дээ. Тэр хэлэлцээр чинь олон улсын хэлэлцээрийг бид нар дагаж мөрдөх хуультай байдаг. Үндсэн хуультай зэрэгцэхүйц хуультай байдаг. Тэгэхээр бид нар энэ дагаж мөрдөхгүй хуулийг бид нар өнөөдөр баталж яах юм бэ? 

Хуулийг дагаж мөрдөх юм уу Улаанбаатар төмөр зам. Монгол Улсын хуулийг дагаж мөрдөх юм уу гэсэн хоёр дугаар асуулт байна л даа. 

Тэгээд яагаад Улаанбаатар төмөр замын газрын асуудлыг яриад байна вэ гэхээр өнөөдөр яагаад Улаанбаатар төмөр зам Оросын 1 дүгээрт 1 бол бид нар тэр хэлэлцээрээ шинэчлэх хэрэгтэй байна. Нэг бол бид нар тэр Оросын тэр хувь эзэмшлийг худалдаж авах асуудлыг бид нар ярих ёстой байхгүй юу. Бид нар цаашдаа ер нь мастер төлөвлөгөө гэж Улаанбаатар төмөр зам дээр цаашдаа хэрхэн яаж харж байгаа чинь тодорхой бус байгаад байна л даа. Тэгээд төмөр зам бариад Улаанбаатар төмөр зам түрээслээд өгөөд байх юм уу? 

Ж.Ганбаатар: Халтар сайд хариулъя. 2 номерын микрофон өгье. 

Л.Халтар: 1 дүгээрт хууль батлагдсанаар Улаанбаатар төмөр замд үйлчилнэ. Одоо хүчин төгөлдөр байгаа хууль ч үйлчилж байгаа. 

Дээрээс нь би түрүүн хэлсэн 49 оны хэлэлцээрт Улаанбаатар төмөр зам Монгол Улсын нутаг дээр байх учраас Монгол Улсын хуулийг дагаж мөрдөж ажиллана гэсэн юм байгаа. 

1949 оны хэлэлцээрээр бүх зүйлүүдийг детальчилж зохицуулалт хийгээгүй шүү дээ. Эрх зүйн зүгээр компани ямар байдалтай байх вэ. Яаж одоо дарга цэргээ сонгох вэ. Ямар эрх нь даргад байх вэ гэдгээ л цөөн хэдэн заалтууд явж байгаа. Бусад бүх зүйлүүд нь Монгол Улсын хуулийн дагуу энэ явна. 

Тэр өөр ямар асуудал байлаа Ганхуяг гишүүн ээ. 

Зүүнбаянд бид нар чинь одоо 808 тэрбум, одоо 1.4 их наяд төгрөгийн хөрөнгө оруулалттай, санхүүжилттэй. Өөрөөр хэлбэл  1 км зам нь та 2 тэрбум доллар гээд хэлчихлээ. Тэр чинь 1.2 сая доллароор л 1 км.../минут дуусав/.

Ж.Ганбаатар: Ганхуяг гишүүн 1 минут тодруулъя. 

Х.Ганхуяг: Ганхуяг гишүүний микрофоныг өгье. Одоо энэ барьж байгаа суурь бүтцэд Улаанбаатар төмөр зам түрээсэлнэ гэж байгаа шүү дээ. Тэгээд ер нь жилийн түрээсийн төлбөр нь хэд байх вэ гэдэг асуудал байгаа юм. Тэр түрээсийн төлбөрөөр ямар хугацаанд өөрийгөө нөхөх вэ. 

Ж.Ганбаатар: 2 номерын микрофон өгье. 
Л.Халтар: Тэр оператор хийх юм. Улаанбаатар төмөр зам. Дээгүүр нь ачаа явуулна. Тээвэрлэлтийг нь хийнэ. Бусад ачилтуудаа аж ахуйн нэгж нь өөрөө хийнэ. Тэр нь тарифаар зохицуулагдана. Энэ хуулийн төсөл дээр маш тодорхой орсон байж байгаа энэ зохицуулалт бол. 

Дээрээс нь 2 аж ахуйн нэгжийн хоорондын гэрээний үндсэн дээр энийг. 

Ж.Ганбаатар: Одоо Ж.Бат-Эрдэнэ гишүүн асуулт асууя. 

Ж.Бат-Эрдэнэ: Маш чухал хууль орж ирж байна. Энэ Халтар сайдын үед бол мэргэжлийн төмөр замчны үед энэ хууль орж ирж байгаа нь нэлээд ач холбогдол өгөх байх гэж бодож байна. Тэгээд сайн хууль гаргаж аваарай гэж хэлэхээр байна. 

Ер нь төмөр зам гэж ярихаар бид нар Улаанбаатар төмөр зам ярьдаг л даа. Сая Халтар сайд хэлэх шиг боллоо. Энэ бол Төмөр зам гэдэг бол тэр дээр үеийн ярьдаг стратегийн том байгууламж гэдэг юм уу хамгаалалттай байдаг нууцад байж байдаг олон улсын ОХУ-тай хамтардаг гэдгээрээ ч юм уу хүнд байдлаар хүлээж авдгаа одоо болимоор байна. Төмөр замын тээвэр гэдэг бол тээврийн салбарын нэг л хэлбэр нь. Үүний ганц онцлог бол би нэг зам дээр явдаг. Тодорхой хэмжээний нэг тээврийн хөдлөх бүрэлдэхүүнтэй суурь бүтэц нь нэг улсын хэмжээнд байж байх ёстой тэрний нэгдсэн зохицуулалттай байх ёстой. 
Бусад тээврийн хэрэгслүүдийн арай ондоо зохицуулалтаар явж байдаг ч гэдэг юм уу. Нэгдсэн тээвэрлэлтийн зохицуулалт байх ёстой. Төлөөлөл байх ёстой, сурмаг байх ёстой ч гэдэг юм уу ийм онцлог бол бий. Гэхдээ ялгаагүй тээврийн нэг салбар. Одоо тэр хүндрүүлж барьдгаасаа бол болих хэрэгтэй. Улаанбаатар төмөр замын асуудлуудыг нэлээд асуудал яригдаж байна. Төмөр замын асуудал ярихаар Улаанбаатар ярьж байгаа гээд Халтар сайд анхаарах хэрэгтэй. 

Цаашдаа энэ бол зүгээр гаднын хөрөнгө оруулалттай хамтарсан компани шүү дээ.  Монгол Улсын хуулиар явах хамтарсан компани. Тийм болохоор энэ компанийнхаа үйл ажиллагааг тэр зүгээр компанийн чиглэл рүү нь оруулах энэ тал руугаа бол нэлээд анхаарах хэрэгтэй байна. 

Хоёрдугаар асуудал энэ хууль дээр үг үсгийн асуудлуудыг нэлээд засах хэрэгтэй байх шиг байна. Суурь бүтцийн асуудлыг суурь бүтцийн өмчлөлийн асуудлууд бас нэлээд одоо төрийн өмчит буюу зөвхөн төрийн өмчид байна гэсэн нэг зүйл байгаа байх шиг байгаа юм. Энэ дээр та нэг хариулт хэлж өгөөч. Одоо бид нар төрийн олон өмчит асуудлууд орж ирсэн шүү. 
Маш олон компаниуд энэ төмөр зам дээр чинь үйл ажиллагаа явуулж байгаа. Зөвхөн одоо хуучин бол стратегийн цахилгаан станцын нүүрс тээвэрлэдэг байсан үе чинь аль хэдийн өнгөрсөн. Энд бол аж ахуйн нэгжүүдийн тээвэрлэлт явж байгаа. Гадаадын тээвэрлэлтүүд явж байгаа. Дотоод тээвэрлэлтүүд явж байгаа. Нийтийн тээвэр явж байгаа. Тийм болохоор энэ бол тээврийн нэг салбар гэдгээр нь нэлээд нээлттэй опен байдлаар бол харж энэ хууль дээр нэлээд засварууд хийх хэрэгтэй байна. Үг үсгээс авхуулаад дээр үеийн тэр хатуу.
Ж.Ганбаатар: Халтар сайд асуултад хариулъя. 2 номерын микрофон өгье. 

Л.Халтар: Бат-Эрдэнэ гишүүний асуултад хариулъя. 

Нэгдүгээрт нь тэр үг үсгийн янз бүрийн зүйл байвал бид нар та бүхний саналыг аваад энэ дээрээ редакцын шинж чанартай юмнуудыг ажлын хэсэг дээр цаашдаа засаж залруулаад явах байх. Бид нар бас өргөн барьсны дараа хэд хэдэн удаа шүүж үзсэн. Бас бид нарын анзааргагүй үг үсгийн алдаанууд байна. Энийгээ засна. 

Хоёрдугаарт нь төмөр замын дэд бүтцийн өмчлөл эзэмшлийн хувьд та асуудал хөндлөө. Чухал асуудал. Үүнд төсөл дээр улсын эдийн засаг нийгэмд стратегийн ач холбогдолтой төмөр замын дэд бүтцийг төрийг өмчит болон төрийн өмч давамгайлсан хуулийн этгээд Засгийн газар дээр байгуулсан гэрээний үндсэн дээр эзэмшинэ гэсэн одоогийн байдлаар төсөл дээр орж явж байгаа. 
Ж.Ганбаатар: Ж.Бат-Эрдэнэ гишүүн тодруулах уу. Бат-Эрдэнэ гишүүн 1 минут тодруулъя. 

Ж.Бат-Эрдэнэ: Улаанбаатар төмөр замтай ерөнхийдөө өрсөлдөх хэмжээнд бид нар Монголын төмөр зам гэдэг том компанийг бий болгосон шүү. Энэ компанийн өмчлөлийн асуудлууд энэ компанийн ирээдүйн тал дээр та бас нэг тодорхой хариулт хэлж өгөөч. Одоо шинээр баригдаж байгаа Тавантолгой, Зүүнбаянгийн төмөр зам Тавантолгой, Гашуун сухайтын төмөр зам. Энэ өмч нь бол Улаанбаатар төмөр зам дээр байх ёстой. 

Цаашдаа энэ замууд Монголын үндэсний компани болох Монголын төмөр зам гэдэг компани дээр байж байж үүний одоо операторын үйл ажиллагаа бүх өмчлөлийн үйл ажиллагаа нь бол энэ компани дээр бол байх нь зүйтэй байх. Мөн үүнтэй уялдуулаад өөр олон компаниуд гарч ирнэ шүү. Өөр олон компаниуд гарч ирнэ шүү. Суурь бүтэц эзэмшдэг. Тээвэр хариуцдаг, тээвэрлэлт хийдэг төмөр замын  тээврийн үйл ажиллагаа явуулдаг олон компани цаашаа гарч ирнэ шүү. Тэгээд энэ дээр бол та хариулт хэлж өгөөч гэж. 

Ж.Ганбаатар: Гишүүдээс бас нэг хүсэх зүйл байна. ZOOM программыг ашиглаад дараагийн хурлууд бүх аймгийн дарга нар Онцгой комиссын хүмүүстэй Их Хурал бас хуралтай юм байна. Энэ нь бас дараагийн хурлууд бас хүлээгдэж байгаа юм байна. 

Тийм учраас ажлын хэсгийн гишүүд, гишүүд асуултаа товч, товч, хурдан хурдан асуугаад явчих сайн байна гэдгийг хүсье. Халтар сайд 2 номерын микрофон хариулъя. 

Х.Булгантуяа: Бат-Эрдэнэ гишүүн маш зөв асуулт асуулаа. Энэ Монголын төмөр зам компанийн хувьд бол бид нар Монголын Улаанбаатар төмөр замтайгаа өрсөлдөхүйц үндэсний тээвэрлэгч, төмөр замын тээвэрлэгч компани болох том зорилттой. Энэ ч үүднээсээ Тавантолгой, Гашуун сухайт чиглэлийн одоо баригдаж байгаа замыг ашиглалтад орсны дараа болон ирээдүйд ашиглалтад орох хил чиглэсэн бүх замуудын операторыг үйл ажиллагааг Монголын төмөр зам хариуцахаар бид нар энэ Үндэсний аюулгүй байдлын зөвлөлөөс зөвлөмж гаргуулаад одоо хэрэгжүүлэх шатандаа явж байна. 

Ж.Ганбаатар: Баярлалаа. Булгантуяа гишүүн. 

Х.Булгантуяа: Хэд хэдэн асуулт байна. Энэ 67-68 дугаар хэсэг дээр салбарын хуулиуд орж ирэхдээ ерөөсөө салбарын нийгмийн асуудлуудаа энэ хуулиар шийдэхээр оруулаад ирдэг л дээ. Одоо ингээд төмөр замын тээврийн байгууллагад 25 түүнээс дээш ажилласан эрэгтэй, 20 болон түүнээс дээш жил ажилласан эмэгтэйд 10-аас доошгүй сарын дундаж цалинтай тэмцэх хэмжээний нэг удаагийн буцалтгүй тусламж олгоно гээд. Гэхдээ сая салбарын сайд бас ярилаа. Энэ дээр Улаанбаатар төмөр замаас гадна өөр олон компаниуд гарах юм шиг байна. Төрийн өмчит болон бусад. Бид нар энэ төрийн өмчит компаниуд ер нь өөрсдөө энэ тэтгэмжээ олгох уу, цалин урамшуулал олгох уу. Тэрийг ашигт үйлээсээ харж байгаад өөрсдөө шийдэж яагаад болдоггүй юм бэ. 
Яахаараа энийг энэ салбарын хууль дээр оруулж ирээд энэ бүхэн чинь 1 дүгээр ашиггүй ажилладаг. 60 гаруй хувь нь төрийн өмчит компаниудын тоог нэмдэг. Ногдол ашиг гээд төсөв дээр төвлөрүүлдэггүй. Орлоготой төсвийн орлого тал дээр тус нэмэр багатай ийм олон төрийн өмчит компаниудын тоог өнөөдөр нэмээд байгаа юм. Тэгэхээр энийг ингэж салбарын хууль дээр нэгдүгээрт оруулж өгөх хэрэг байгаа юм уу. 

Хоёрдугаарт ингээд л энэ хөдөлмөрийн гэрээгээрээ, дотоод журмаараа тухайн байгууллага нь зохицуулчхаж болохоор зөндөө олон асуудлуудыг оруулаад ирсэн байна л даа. Хувцас хунар гээд л. Энэ бүгд энэ салбарын хууль дээр байх шаардлага байгаа юм уу гэдэг ийм асуултуудыг яриад байгаа юм. 

Яг үүнтэй холбоотойгоор яг миний ойлгосноор бол Тавантолгой төмөр зам гээд ингээд баригдаад дахиад нэлээд олон төмөр замын чиглэлийн Улаанбаатар төмөр зам шиг төрийн өмчит компаниуд гарч ирэх нь ээ. 

Одоо Улаанбаатар төмөр зам чинь бараг 2 мянга гаруй ажилтантай. Ногдол ашиг улсын төсөвт бол төвлөрүүлдэггүй. Ийм компани. Тэгээд төрийн өмчит хувьцаат компаниуд ашиггүй. Тэгээд тайлан баланс нь тааруухан. Өөрсдөө яг үнэнийг хэлэхэд өөрсдөө гараад мөнгө төсөв болгох боломж бололцоо бараг байхгүй. Байхгүй болохоороо Засгийн газраар дамжуулж зээлийг авдаг. Тэр зээлээ дахиад төлдөггүй. Төлдөггүй болохоор нөгөө төсөв маань алдагдалтай тэгээд татвар төлөгчдийнхөө мөнгөөрөө бид нар төрийн өмчит компанийн авсан зээлийг төлөөд яваад байдаг. Яг ийм юм руу ингээд түлхээд байгаа ийм салбарын хуулиуд оруулж ирээд байх шиг байх юм. 

Тэгээд энэ дээрээ одоо яах юм нэгдүгээрт. 

Хоёрдугаарт .../минут дуусав/.

Ж.Ганбаатар: Булгантуяа гишүүнд 1 минут нэмж өгье. 

Х.Булгантуяа: 46 дугаар зүйл заалт дээр энэ төмөр замын үйл ажиллагааг зогсоох гэдэг дээр одоо ер нь салбарын хууль бүр дээр л энэ нь ийм онцгой цар тахал шиг өнөөдрийнх шиг ийм онцгой нөхцөл байдал үүсвэл гэдэг ийм зүйл заалтыг оруулж өгөх ёстой юм шиг. Одоо бол сая бол яг үнэнийг хэлэхэд төмөр зам дагаад юу болов. Халтар сайд бүр сайн мэдэж байгаа. 

Тэгээд ийм зүйл заалт дутуу дулимаг байгаад байх шиг байна. Нэгэнт одоо ийм хүнд цаг үед оруулж ирж байгаа хууль дээрээ нэг мөсөн хийгээд өгөөч. Ийм хоёр асуулт байна. Энэ нийгмийн харилцааны асуудлыг салбарын хууль дээр оруулж ирнэ гэдэг чинь төрийн өмчит болон хувийн бүх компаниудад олгохоор юм шиг ойлгогдож байна шүү Халтар сайдаа. Та энэ дээр тодруулга өгөөч. 
Ж.Ганбаатар: Халтар сайд товчхон хариулъя. 

Л.Халтар: Энэ таны ярьсан нийгмийн чиглэлтэй холбоотой асуудлууд Булгантуяа гишүүн ээ өмнөх хуульд байсан юм. Энийг бид нар жоохон сайжруулж оруулж ирж байгаа юм. Зайлшгүй байх ёстой. Өөрөөр хэлбэл Улаанбаатар төмөр замаас өгсүүлээд маргаан гардаг юм. Ялангуяа Оросын тал дээр жилийнхээ төлөвлөгөө зардлын юмыг батлах үед бид нар энийгээ хуульчилж байж хэдэн төмөр замчдынхаа эрх ашгийг хамгаалдаг ийм зүйлүүд бий. 
Хоёрдугаарт нь бас энэ олон төмөр зам гарч байгаа учраас төмөр замуудын хооронд нэг ийм хөлхөлдсөн зүйл байхгүй байх. Төмөр замчдын одоо тогтвор суурьшилтай ажиллах нөхцөлийг хангах үүднээс энэ заалт орж өгсөн.

Төслийн 46 дээр орсон галт тэрэгний хөдөлгөөний хязгаарлалт түр хаах нээх гэдэг дээр яг ийм нөхцөлд л түр нээж хаана гэдэг зүйлээ оруулж байгаа юм. Тэрнээс чинь илүү төмөр замыг хаана гэвэл энэ чинь нөгөө тасралтгүй хэвийн үйл ажиллагаа явуулж байх ёстой төмөр зам. 

Дээрээс нь өнөөдөр авто тээвэр, агаарын тээвэр зогссон энэ үед ганц амь залгуулж байгаа нь төмөр зам. Төмөр замаа хаанаа гээд ингэвэл энэ улс орон чинь ер нь гадагшаа, дотогшоо экспорт, импортын бүх зүйл зогсох учраас бид нар энэ дээр ямар үед хаах нээх вэ гэдгээ оруулж өгсөн юм. 

Порс можарын нөхцөл бол мэдээж газар хөдөлсөн, үер ус болсон, салхи шуурга болсон ч гэдэг юм уу тэр нь тусдаа шүү дээ. Энийг бас ялгаж салгаж ойлгоорой. Ажлын хэсэг дээр та санал оруулаад ирвэл бид энийг ярилцахад бэлэн байна. 

Ж.Ганбаатар: Доржханд гишүүн асуултаа асууя. 

Т.Доржханд: Баярлалаа. Товчхон асууя. Халтар сайдаа та түрүүн тэр зүүн чиглэлийн замын операторынх нь үйл ажиллагааг Улаанбаатар төмөр зам эрхэлнэ гээд хэлчих шиг болох юм. Түүнийх нь шийдвэр Үндэсний аюулгүй байдлын зөвлөл дээр гарсан. Төрийн нууцтай холбоотой гээд ингээд хаачихлаа. Тэгээд асуулт байгаа. Яг ямар асуудал болохоор Үндэсний аюулгүй байдлын зөвлөлд үндсэндээ эрсдэлтэй юм байна гэж үзсэн юм байна. Тэгээд ягаад ийм шийдвэр гараад байна. Энэ бодлогын маань төмөр замын зам тээврийн бодлогын маань энэ Үндэсний аюулгүй байдлын зөвлөл шийдээд байна уу, эсвэл салбарын сайд та бүхэн шийдээд байна уу. Энэ дээр нэг тодорхой хариулт өгмөөр байна. 

Хоёрдугаарт нь 26.4-т нийтийн хэрэглээний төмөр замын дэд бүтэц төрийн өмчит болон төрийн өмч давамгайлсан хуулийн этгээдийн өмчлөлд байна гээд. Харин бусад одоо зориулалтуудынхыг нь бол бүгдийг нь концессоор бас хийж болно. Тэгээд нэг ийм заалт орсон байна. Тэгэхээр нийтийн хэрэглээний төмөр замын дэд бүтэц гэдэгт та юугаа ойлгоод байна. 

Тэгээд бид бас юуг нь ойлгох ёстой юм бэ. Тэгээд аль хэсгийг нь концессоор хийгээд алийг нь өөрсдөө хийх юм бэ. Яг бодит байдал дээр бол төсөвт чинь мөнгө байхгүй байгаа шүү дээ. Тэгээд хувийнхан бас мөнгөө оруулаад явъя гэхээр хийлгэдэггүй. Тэгээд одоо ганц боломж нь гээд концессоор л 3, 4 чиглэл бариад байх шиг байна. Гэтэл энэ ашигт малтмалаа зөөж байгаа энэ төмөр зам чинь нийтийн хэрэглээнийх юм уу үгүй юм уу. Энэ дээр нэг жаахан үл ойлголцол бас үүсээд байна. Тэгээд ер нь бол сая Бат-Эрдэнэ гишүүн маш тодорхой бас хэллээ шүү дээ. Бусад тээврийнхээ салбараас.

Ж.Ганбаатар: Халтар сайд товч хариулъя. Одоо санал хураалт явуулна. Халтар сайд хариулъя.

Л.Халтар: Энэ зүүн бүсийн төмөр замын говийн бүсийн төмөр зам л даа. Зүүн бүсийнх маань хараахан яагаагүй байгаа. Барилгын ажил эхлээгүй байна. Тэгэхээр энэ дээр Үндэсний аюулгүй байдлын зөвлөл дээр яг ямар үндэслэлээр яасныг би бас хэлэхэд хэцүү. Яагаад гэхээр Үндэсний аюулгүй байдлын зөвлөлийн гурван гишүүн ярьж байгаад шийдвэр гаргаад ирж байгаа. Бодвол гадаад дотоод хүчин зүйлийн нөлөөлөл байгаа гэж ойлгож байна. 
Тэгэхээр үүний нарийвчилсан юмыг л би одоо бас шаардлагатай гэвэл танд ийм ийм үндэслэлээр гээд Үндэсний аюулгүй байдлын зөвлөлийн нарийн бичигтэй одоо яриад болно гэвэл мэдээллийг нь нууцаар хүргүүлье. Энэ чинь бас тэгээд хаа хамаагүй газар бураад байж болдоггүй юм байна хуультай. 

Тэгэхээр энийг та бүхэн бас ойлгоно байх гэж найдаж байна. 

Энэ 26.4, 26.5 дээр манай Артур дарга маш товчхон хариулт өгчих. 

Ж.Ганбаатар: 5 номерын микрофон 1 минут.

Б.Артур: Доржханд гишүүний асуултад хариулъя. 26.4 дээр бол нийтийн хэрэглээний зам гэж байгаа юм. Нийтийн хэрэглээний зам гэдэг нь болохоор энэ төмөр замын тээврийн шинэчилсэн найруулгын хууль дээр болохоороо нийтэд үйлчилдэг. Өөрөөр хэлэх юм бол зорчигч тээвэр явдаг замыг бол нийтийн хэрэглээний төмөр зам гэж байгаа. Энэ 26.6 дээр бол томьёоллын хувьд бол энэ дээд талын 26.4 дээр саяын таны асуусан асуулттай бол найруулгыг нь бол засаж сайжруулах хэрэгтэй байна гэж үзэж байна. Ер нь концессоор олгох 26.6 дахь заалт нь өнгөрсөн хууль дээр бол ашиглалтын тодорхой хугацааны дараа концессоор шилжүүлэх бас ийм нөхцөл байсныг энэ жоохон ойлгомжгүй ингээд ингээд орсон байна. Энийг цаашдаа бол бид найруулга дээр нь анхааръя гэж. 
Ж.Ганбаатар: Баярлалаа. Гишүүдийг хуулийн юутай холбоотой үгээ чуулган дээр хэлчих гэж Байнгын хорооны даргын хувьд хүсье. 

Дараагийн хурал 11 цаг 30 минутад зарлагдаад хүлээгдэж байгаа юм байна. Тийм учраас санал хураалтдаа шууд оръё. Санал хураалт явуулъя. 

Төмөр замын тээврийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслийн үзэл баримтлалыг дэмжих нь зүйтэй гэсэн томьёоллоор санал хураалт явуулъя. MyParliament ашиглана гэдгийг гишүүд анхаараарай. 

66.7 хувийн саналаар хуулийн төсөл дэмжигдлээ.

Баярлалаа. Илтгэгч гишүүнээр Болорчулуун гишүүнийг томилъё. Ажлын хэсэгт баярлалаа. 

Халтар сайд танд баярлалаа. 

Гуравдугаар асуудалдаа оръё. Ажлын хэсэг байгуулах тухай. 

Хурдхан танилцуулъя. Ажлын хэсэг энэ Хөрөнгө оруулалтын банкны тухай хууль болон хамт өргөн мэдүүлсэн хуулийн төслийг ажлын хэсгийг шинэчлэн байгуулж байгаа. Тэгээд ажлын хэсгийн ахлагчаар С.Амарсайхан. Гишүүдээр ажлын хэсгийн гишүүдээр Амартүвшин, Цэрэнпунцаг, Цогтгэрэл, Чинзориг. 

Ажлын хэсгийг байгуулах тухай Байнгын хорооны тогтоолын төслийг баталъя гэсэн томьёоллоор санал хураалт явуулъя. Саналтай гишүүн байхгүй байсан учраас. 

Гишүүд санал хураалтдаа идэвхтэй оролцохыг урья. 

55.6 хувиар санал дэмжигдлээ. 

Гишүүддээ баярлалаа. Өнөөдрийн хуралдаан өндөрлөлөө. Байнгын хорооны гишүүдэд баярлалаа. 

Дууны бичлэгээс буулгасан:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ                                            П.МЯДАГМАА
PAGE  
1

